
HYRJE 

Viti 2023 ishte një vit i mbarë dhe i suksesshëm për volejbollin dhe beach volley-in kosovar. Qysh 

në fillim të vitit u dhanë shenja të mira se do të jetë një vit i suksesshëm me aktivitetin e kombëtares 

U17 në konkurencen e femrave, në fazën e parë të Kualifikimeve për Kampionatin Evropian e cila 

u zhvillua në Turqi. Kosova e drejtuar nga legjenda e volejbollit botëror Donald Suxho për herë të 

parë arriti të kaloj tutje, duke u kualifikuar në fazë të grupeve pas tri fitoreve të arritura.  

Volejbolli vazhdon rritjen e performancës duke u kategorizuar në grupin A të sporteve edhe për 

vitin 2023. Gjatë vitit 2023, përveq kategorizmit në grupin A, pati edhe rritje në pikë, që do të 

thotë kishte edhe performancë por edhe rezultate më të mira.  

Padyshim që liga “Gjergj Kastrioti” ishte një nga aktivitetet e rëndësishme të FVK-së, për vitin 

2023. Këtë vit gara u zhvillua në një format tjetër me pjesëmarrje më të madhe të ekipeve. Finalet 

u zhvilluan në Prishtinë në një atmosferë mjaft të mirë, ndërsa me prezencë finalet i nderoj edhe 

kryeminstri i Kosovës Albin Kurti. Organizimi u vlerësua me note të lartë nga ekipet pjesëmarrëse.  

Organizimi i garave të grupmoshave në format tjetër duke u dhënë më shumë mundësi për më 

shumë ndeshje grupmoshave ishte një risi tjetër për dallim nga vitet e kaluara. Pastaj garat e beach 

volley U18,U20, U22 dhe senior për të dyja gjinitë me pjesëmarrje massive të ekipeve.  

Pjesëmarrja në kualifikimet për Kampionatin Evropian volejboll dhe garat ballkanike me 

grupmosha në të dyja konkurencat. Edhe gjatë vitit 2023, FVK ishte mjaft aktive në garat e  

ekipeve kombëtare të grupmoshave në garat evropiane dhe garat ballkanike.  

Fillimi i sezonit 2023/2024 shënoj një risi tjetër në volejbollin kosovar, ku për herë të parë të gjitha 

ndeshjet e volejbollit do të luhen me procesin elektronik të kompanisë së njohur dataproject. Ky 

është një hap mjaft i rëndësishëm drejt avansimit të digjitalizimit të volejbollit. Adhuruesit e 

volejbollit nëpërmjet ëebfaqes në kohë reale, do të kenë mundësi ti ndjekin te gjitha rezultatet e 

ndeshjeve.  

Një tjetër ngjarje me rëndësi që ka karakterizuar vitin 2023 ishte fillimi i bashkëpunimit të FVK 

me Fedraten Italiane të Volejbollit – FIPAV. Pas disa takimeve të përbashkët ne mes të krerëve të 

FVK dhe FIPAV në Shqipëri dhe Itali, me 16 Nëntor u finalizua marrëveshja e bashkëpunimit në 

mës të presidentit të Federatës Italiane të Voljbollit z.Manfredi dhe kryetarit te FVK-së z.Bahri 



 

                                                                      
  

Gjinovci. Gjatë kësaj vizite z.Manfredi ishte i shoqëruar edhe nga nënpresidenti i CEV z.Renato 

Arena me bashkpunëtor.  

Viti 2023 ishte vit i suksesshëm edhe në rritjen e bashkëpunimit me partnerë dhe sponsor të 

ndryshëm. Federata e Volejbollit e Kosovës për herë të parë arrinë marrëveshje të sponsorizimit 

me Raiffeisen Bank, një nga bankat më kryesore dhe me serioze në vend si sponsor gjeneral i 

FVK-së.  

Gjithashtu ruajtja e sponsorëve të deritanishëm si: Agrotrade, Agribau, Vlera Sport, My Travel 

dhe fillimi  i bashkëpunimit me kompaninë ARRBI janë arsyet që FVK gjatë vitit 2023 ka rritur 

të krijoj një stabilitet financiar.  

 

 

 

 

 

 

 

 

 

 

 

 

 

 

 



 

                                                                      
  

HISTORIKE: KOSOVA KUALIFIKOHET PËR RAUNDIN E DYTË 

22 Janar, 2023 

Vashat e Kombëtares U17 në volejboll, pas tri fitoreve rradhazi të arritura në CEV Kualifikimet e 

Kampionatit Evropian U17, ka arritur të zë pozitën e pestë, e cila e dërgon tutje në raundin e dytë 

kualifikues. Nga 7 shtete pjesëmarrëse, në raundin e dytë kualifikohen Turqia, Bullgaria, Rumania, 

Greqia e Kosova. Garat e raundit të dytë kualifikues zhvillohen nga 20-23 prill 2023 dhe mbetet 

të shihet cili vend do të jetë organizator dhe çfarë kundështarë do të ketë. 

Ky është moment historik, meqë Kosova U17 bëhet Kombëtarja e parë në volejboll që kalon një 

fazë më tutje. 

Lajmet e mira vazhduan për Kosovën e cila morri lajmin e madh nga CEV për të organizuar 

raundin kualifikues të Evropianit U17. Konfederata Evropiane e Volejbollit (CEV) përcaktoi 

Kosovën si organizatore të raundit të dytë kualifikues të Kampionatit Evropian për grupmoshën 

U17 dhe sigurisht që ky ishte një lajm fantastik për komunitetin kosovar të volejbollit, me FVK-

në që jo për të parën herë merr dritën e gjelbër nga institucioni më i lartë evropian i volejbollit për 

të organizuar një garë të një niveli jashtëzakonisht të rëndësishëm siç është kjo. 

 

 

 



 

                                                                      
  

FERIZAJ PËSON HUMBJE NGA PARTIZANI NË LIGËN "GJERGJ 

KASTRIOTI" 

22 Janar, 2023 

 

Ferizaj ka pësuar humbje si nikoqir i Partizanit në "Bill Klinton", në ndeshjen e vlefshme për 

xhiron e katërt të Ligës "Gjergj Kastrioti", meshkujt, të dielën mbrëma. 

Ishte një ndeshje që u përcoll me lojë të fortë në të tre setet, derisa seti me distancën më të madhe 

në pikë ishte i treti 20-25. 

Ferizajasit në setin e parë luftuan fuqishëm por mysafirët ishin më vetmohues dhe insistues, duke 

fituar me rezultat 21-25. 

Në të dytin, Ferizaj përsëri u mundua të bënte më shumë, por nuk arriti të shmang humbjen 22-25. 

 

 

 

 

 

 



 

                                                                      
  

LIGA "GJERGJ KASTRIOTI" PEJA MPOSHT SKENDERBEUN 

25 Janar, 2023 

 

Peja ka mposhtur Skenderbeun, në përballjen e vlefshme për xhiron e pestë të Ligës "Gjergj 

Kastrioti", të mërkurën mbrëma. 

Pejanët ishin superiorë që nga fillimi i ndeshjes, duke dominuar kundërshtarin falë organizimit të 

mirë dhe koordinimit impresiv. 

Setin e parë Peja e fitoi me rezultat 25-17, të dytin 25-18, ndërsa të tretin 25-16. 

Ndeshjen e radhës në kuadër të ligës "Gjergj Kastrioti", Peja e zhvillon kundër Erzenit më 28 janar, 

ndërsa Skenderbeu më 29 janar luan kundër Tiranës. 

 

 

 

 

 

 

 

 



 

                                                                      
  

KATEGORIZIMI: FVK SHËNON RRITJE NË PIKË NË KATEGORINË A 

31 Janar, 2023 

Komiteti Olimpik i Kosovës ka përfunduar procesin e kategorizimit të sporteve për vitin 2023. 

Lajm i mirë për komunitetin e volejbollit është se Federata e Volejbollit të Kosovës ka shënuar 

rritje në pikë, nga 79.56 sa i kishte vitin e kaluar, tash ka 80.88 pikë - ngritje prej 1.3 pikëve, 

duke zënë vendin e katërt në renditje. 

FVK do të vazhdojë të punojë me vullnet dhe dhe zell të ngris nivelin e sportit të volejbollit në 

Kosovë. 

FVK gjithashtu falënderon gjithë komunitetin e volejbollit për punën dhe angazhimin. Kjo është 

meritë e përbashkët e Federatës dhe klubeve të volejbollit. 

 

 

 

 



 

                                                                      
  

STINORI PRANVEROR 

 

Në fundjavën e datave 4 dhe 5 shkurt 2023, filloi stinori pranveror në Superligën A të volejbollit 

kosovar, në të dy konkurrencat. Ekipet kishin kryer të gjitha përgatitjet dhe lëvizjet e nevojshme 

përgjatë atij pushimi, respektivisht afati kalimtar. Secila ndeshje është vlerësuar me kohë të jetë 

derbi në vete duke marrë parasysh cilësinë e ekipeve si dhe përforcimet që kishin bërë ato. Poashtu, 

falë bashkëpunimit të mirë mes FVK-së dhe transmetuesit publik, ky stinor ka pasur rritje të numrit 

të ndeshjeve që janë transmetuar në Radio Televizionin e Kosovës (RTK), në të dy konkurrencat, 

meshkuj dhe femra. 

 

 

 

 

 



 

                                                                      
  

LIGA “GJERGJ KASTRIOTI” – KATEGORIA E FEMRAVE 

1 Mars, 2023 

Klubi Shumësportësh Skënderbeu u shpall kampion i Ligës "Gjergj Kastrioti" 

Skënderbeu i Korçës ka triumfuar në finalen spektakolare të Ligës "Gjergj Kastrioti", femrat, 

kundër ekipit nga Kosova, Skenderajt, në përballjen që u zhvillua në praninë e qindra tifozëve në 

Pallatin e Rinisë dhe Sportit në Prishtinë, më datën 01.03.2023. 

Ishte një përballje që dhuroi spektakël të njëmendtë volejbolli, derisa u karakterizua me garë të 

fortë dhe luftë për çdo pikë, siç nënvizohet edhe nga rezultati i ngushtë në fund 2-3 (25-22, 24-26 

25-21, 21-25, 9-15). 

Nga afër këtë ndeshje e përcolli kryeministri i Republikës së Kosovës, Albin Kurti, i cili pranoi 

një fanellë me numrin 15 të Kosovës nga presidenti i Federatës së Volejbollit të Kosovës (FVK), 

Bahri Gjinovci, si dhuratë për 15 vjetorin e Pavarësisë së Kosovës, ndërsa trofeu për kapitenen e 

Skenderbeut u nda nga zëvendës ministrja e MKRS-së, Daulina Osmani dhe presidenti Gjinovci.  

Medaljet e arta për kampionet e ligës së përbashkët mes Kosovës dhe Shqipërisë patën nderin t'i 

ndajnë presidenti i FSHV-së, Erlind Pëllumbi, presidenti i Komitetit Olimpik Shqiptar, Fidel Ylli 

dhe ambasadori i Shqipërisë në Kosovë, Qemajl Mixhozi. Në anën tjetër medaljet e argjendta për 

nënkampionet nga Skenderaj i ndau zëvendës drejtoresha e Departamentit të Sportit të MKRS-së, 

Afërdita Fazliu, sekretari i përgjithshëm i Komitetit Olimpik Kombëtar të Shqipërisë, Gerti Shima 

dhe sekretari i Komitetit Olimpik të Kosovës, Besim Aliti. Çmimin MVP për lojtaren më të mirë 

të finales e ndau po ashtu ambasadori Mixhozi për lojtaren amerikane të Skenderbeut, Desiree 

Ëilliams. 

 

 

 

 

 



 

                                                                      
  

LIGA “GJERGJ KASTRIOTI” – KATEGORIA E MESHKUJVE 

1 Mars, 2023 

K.V. ERZENI  triumfoi në Ligën "Gjergj Kastrioti" 

Erzeni ka triumfuar në finalen e madhe të Ligës "Gjergj Kastrioti", meshkujt, në ndeshjen e 

zhvilluar më datë 01.03.2023, pasi mposhti Partizanin në Pallatin e Rinisë dhe Sporteve në 

Prishtinë. 

Erzeni fitoi me rezultat të pastër 3-0 (25-18, 25-23, 25-21), për t'u shpallur kampion i edicionit të 

dytë të ligës së përbashkët të organizuar nga Federata e Volejbollit të Kosovës (FVK) dhe Federata 

Shqiptare e Volejbollit (FSHV). Erzeni dominoi ndeshjen qysh nga fillimi, me setin e dytë që ishte 

diferenca më e ngushtë (dypikëshe), ndërsa me plot meritë në fund arriti të triumfonte. 

Për kampionët kupën e ndanë presidenti i Federatës së Volejbollit të Kosovës, Bahri Gjinovci dhe 

presidenti i Komitetit Olimpik Shqiptar, Fidel Ylli. Medaljet e arta për  kampionët u ndanë nga 

nënkryetarja e FVK-së, Mimoza Shkodra, sekretari i përgjithshëm i FVK-së, Valon Nikqi, 

sekretari i përgjithshëm i Komitetit Olimpik Shqiptar, Gerti Shima dhe sekretari i FSHV-së, Ervis 

Dosti. Ndërsa, medaljet e argjendtat i ndanë anëtarët e bordit të FVK-së dhe FSHV-së, Valon 

Xhafaj, Abedin Mehani, Sokol Halili dhe Artur Dhimo. Çmimin për MVP-në e ndeshjes të cilin e 

fitoi Asmend Kula, e ndau presidenti i FSHV-së, Erlind Pëllumbi. 

 

 

 

 

 

 

 

 



 

                                                                      
  

PRESIDENTI GJINOVCI PRITI NË TAKIM KRERET E KOMITETIT DHE 

FEDERATËS PARALIMPIKE 

3 Shkurt 2023 

 

Presidenti i Federatës së Volejbollit të Kosovës, Bahri Gjinovci sot priti në takim presidenten e 

Komiteti Paralimpik i Kosovës, Njomza Emini, presidenten e Federatës Paralimpike të Volejbollit 

të Kosovës, Drilona Islami si dhe sekretaren e Federatës Paraolimpike, Saranda Mustafa. 

Në takimin e mbajtur në zyrën e FVK-së u diskutua për lidhjen e një ure bashkëpunime mes këtyre 

tre institucioneve në të ardhmen, si një hap drejt gjithëpërfshirjes në sportin e volejbollit. 

Krerët e këtyre institucioneve u morën vesh që të organizohet një aktivitet i përbashkët gjatë muajit 

mars. 

 

 

 

https://www.facebook.com/paralympicKS?__cft__%5b0%5d=AZUc8GYqHEMs35-doRndcObXfEX4Ujz2Ign2L4aaMBLmiIW4xebwxSn2TxajtLIlid5VniyziJwcuWrkjatXdCoyp09MsNTUsQ20EBuSQQ6AIv1Hr_lVE0KDTzFFkAaXZ5UzFbzKISp0jS35HL21AINc5lD-QMadxciew7E7oN0-KkogWpre9hIiXdXUuQ0Pcvk&__tn__=-%5dK-R


 

                                                                      
  

KOSOVA U17 FILLON GRUMBULLIMET PARA RUNDIT TË DYTË 

KUALIFIKUES PËR EVROPIAN 

4 Mars, 2023 

 

Kombëtarja U17 e Kosovës, e cila së fundmi arriti suksesin e jashtëzakonshëm duke siguruar 

plasmanin në rundin e dytë të kualifikueseve për Kampionatin Evropian, tashmë ka filluar 

grumbullimet që do t'i zhvillojë gjatë fundjavëve para ndeshjeve shumë të rëndësishme të cilat 

përcaktojnë fatin e vashave "Dardane" në rrugëtimin e tyre historik drejt Kampionatit Evropian të 

parë. 

Ky është grumbullimi i dytë i vashave të kësaj grupmoshe të cilat po monitorohen me kujdes nga 

ekipi i trajnerëve me në krye Donald Suxhon. 

Kujtojmë se Kosova është në grup me Estoninë, Belgjikën dhe Ukrainën në fazën e dytë 

kualifikuese, e cila do të zhvillohet mes datave 21-23 prill, nën organizimin e Federatës së 

Volejbollit të Kosovës (FVK), në Prishtinë. 

 

 

 

 

 

 

 

 



 

                                                                      
  

LIBERO (M) DHE SUTI SPORT (F) SIGUROJNË ÇEREKFINALEN E KUPËS 

SË KOSOVËS 

8 Mars, 2023 

 

Ekipi nga Superliga B, meshkujt, perëndim, Libero ka siguruar çerekfinalen e Kupës së Kosovës, 

pasi mposhti Shpellën 0-3 (20-25, 21-25, 22-25), të mërkurën mbrëma. Ishte një fitore e pastër 

ndaj rivalit nga Superliga B, lindje, ndërsa në fazën tjetër do të marrin pjesë edhe ekipet nga liga 

elitare e volejbollit kosovar.  

Ndërsa, Suti Sport siguroi çerekfinalen e Kupës së Kosovës pasi mposhti Pejën në përballjen e 

vlefshme për rrethin e parë të Kupës së Kosovës. Ekipi nga Superliga B, femrat fitoi kundër 

pejaneve me rezultat 3-1 (25-19, 24-26, 19-25, 18-25). Pejanet, pavarësisht se fituan setin e parë 

dhe rezistuan fuqishëm në të dytin, nuk arritën të parandalonin humbjen në dy setet pasues për ta 

humbur takimin. 

 

 

 

 

 

 

 



 

                                                                      
  

CEV MBAN SEMINAR PËR ADMINISTRATORËT E "SCHOOL PROJECTS", 

PJESËMARRËS EDHE BLENDI HAXHIKADRIJA 

15 Mars, 2023 

 

22 menaxherë projektesh të angazhuar në "CEV School Project" nga po aq Federata të Volejbollit, 

punuan së bashku në seminarin e mbajtur më 13.03 dhe 14.03.2023 në Luksemburg, ku ishte i 

pranishëm edhe administratori i "CEV School Project" për Kosovë, Blendi Haxhikadrija. 

Administratorët e "CEV School Project" u ndanë në grupe dhe diskutuan idetë se si të trajtojnë 

objektivat dhe pengesat brenda Federatave të tyre Kombëtare për të rritur lojën dhe për të 

përmirësuar projektin e tyre të dhënë nga CEV. 

Mbledhja inkurajoi të gjithë partnerët të mendojnë në mënyrë kritike për metodat e tyre aktuale në 

aktivitetet e "CEV School Project", dhe u janë parashtruar shembuj rreth hapave që mund të 

ndërmarrin Federatat për të përmirësuar kualitetin dhe kuantitetin e zhvillimit. 

 

 

 

 

 

 

 

 

 

 

 



 

                                                                      
  

KRERËT E FVK-SË MORRËN  PJESË NË ASAMBLENË E BVA-SË NË 

STAMBOLL 

18 Mars, 2023 

Edicioni i 24-t i asamblesë së Asociacionit të Volejbollit Ballkanik zuri vend në Stamboll, ku 

morën pjesë presidenti i Federatës së Volejbollit të Kosovës (FVK) Bahri Gjinovci, nënkryetarja 

Mimoza Shkodra, sekretari i përgjithshëm Valon Nikqi si dhe presidentë të federatave tjera 

ballkanike dhe jo vetëm. 

Presidenti i Konfederatës Evropiane të Volejbollit (CEV), Aleksandar Boricic, zëvendës 

presidenti, Renato Arena, ishin po ashtu në mesin e figurave tjera të rëndësishme të pranishme. 

Presidenti i BVA-së, Akif Ustundag në fjalimin e tij hapëse shprehu kënaqësinë që po fliste në 

prani të presidentit Boricic dhe gjithë pjestarët e Asamblesë Gjenerale të BVA-së, e cila u quajt 

historike. 

Ustundag njoftoi të pranishmit për tërheqjen e dy sponsorëve të rinj për Asociacionin Ballkanik të 

Volejbollit; 'Acibadem Health Groups' dhe 'Biletinal'. 

Gjithashtu u prezantua inkorporimi i një trofeu të ri të quajtur "Acibadem MVP Trophy", i cili do 

t'i ndahet lojtarit më të mirë të Kampionatit Ballkanik, duke filluar nga viti 2023.  

Tri aktiviteteve evropiane të grupmoshave në të cilat ka marr pjesë Kosova, i janë shtuar edhe tri 

aktivitete tjera ballkanike - U19 meshkuj dhe femra, po ashtu edhe U21 femra. Sa i përket Beach 

Volley, Kosova do të jetë pjesë e aktiviteteve për seniorë, U22 dhe U20, në të dy konkurrencat. 

 

 

 

 

 

 



 

                                                                      
  

KASTRIOTI RIKTHEHET NË SUPERLIGËN A 

1 Prill, 2023 

 

Kastrioti nga Ferizaj ka siguruar sot rikthimin në Superligën A, femrat pas një fushate impresive 

në Superligën B këtë sezon. 

Vashat ferizajase triumfuan në xhiron e fundit kundër Klinës me rezultat 0-3 (12-25,6-25,15-25), 

duke i siguruar vetes garën në elitën e volejbollit kosovar nga edicioni i ardhshëm. 

Kështu, Kastrioti mbyll sezonën në krye të tabelës me 39 pikë, duke regjistruar 13 fitore dhe vetëm 

një humbje nga 14 ndeshje të luajtura. 

FVK uron Kastriotin për suksesin dhe i uron fat në Superligën A në vazhdim. 

 

 

 

 



 

                                                                      
  

LISTA GRUMBULLUESE E KOSOVËS U17 PËR KUALIFIKUESET E 

EVROPIANIT 

2 Prill 2023 

Kombëtarja U17 e Kosovës ka vazhduar me grumbullimet si përgatitje për kualifikueset e 

Kampionatit Evropian për këtë grupmoshë, derisa këtë fundjavë përgatitjet u mbajtën në Gjilan. 

Ekipi i trajnerëve ka përcjellur me vëmendje të gjitha përgatitjet dhe ka vendosur për listën 

përfundimtare të grumbullimit për ekipin që do ta përfaqësojë Kosovën në raundin e dytë 

kualifikues të Kampionatit Evropian.  

Kujtojmë se Kosova U17 është pjesë e Grupit E të kësaj faze kualifikuese, së bashku me Ukrainën, 

Belgjikën dhe Estoninë. 

Federata e Volejbollit të Kosovës do të jetë organizatore e kësaj faze kualifikuese të Evropianit 

mes datave 21-23 prill, derisa të gjitha ndeshjet zhvillohen në Palestrën "1 Tetori" në Prishtinë. 

 

 



 

                                                                      
  

GJINOCI KUALIFIKOHET NË SUPERLIGËN B 

8 Prill, 2023 

Gjinoci, si kampion i Ligës së Parë, perëndim, ka siguruar promovimin në Superligën B, pasi në 

ndeshjen e barazhit ka mposhtur kampionin e Ligës së Parë, lindje, Feniksin, të shtunën në 

mesditë. 

Në Palestrën e Sporteve "Hysni Jetullahu", në Drenas, Gjinoci triumfoi me rezultat 3-0 (25-12, 

26-24, 25-19). 

Ishte një ndeshje e dominuar nga nikoqiret, sidomos në setin e parë të cilin e fituan me rezultat të 

thellë. Mirëpo, loja ishte paksa më e ngushtë në setin e dytë, me mysafiret që arritën të 

ngushtojnë disavantazhin në vetëm dy pikë. 

Sidoqoftë, Gjinoci eventualisht siguroi fitoren e pastër me paraqitjen solide në setin e tretë. 

Gjinoci nga edicioni i ardhshëm do të luajë në Superligën B, ndërsa Feniksi do të luajë në 

ndeshjen e Playout me vendin e 7 të Superligës B, Klinën. 

Kupën për fituesin e ndanë Kryetari i Komunës së Suharekës, Bali Muharremaj dhe Komesari i 

Garave, Ardian Ibraj. 

 

 

 

 



 

                                                                      
  

ULPIANA SIGURON SUPERLIGËN A 

8 Prill, 2023 

Ulpiana ka siguruar promovimin në Superligën A nga edicioni i ardhshëm, pasi në ndeshjen e 

barazhit mposhti Prishtinën, në ndeshjen që u luajt të shtunën pasdite. 

Ulpiana, si kampione e Superligës B, perëndim, fitoi kundër kampiones së Superligës B, lindje, 

Prishtinës, me rezultat 0-3 (18-25, 21-25, 20-25). 

Ishte një fitore kryesisht komode për mysafirët, të cilët nuk rrezikuan humbjen e asnjërit set. 

Ulpiana edicionin e ardhshëm konkurron në ligën elitare të volejbollit kosovar, ndërsa Prishtina 

luan në Playout me ekipin e vendit të pestë të Superligës A. 

Komesari i Garave, Ardian Ibraj dhe gjyqtari i mirënjohur i volejbollit, Agim Lumi, ndanë 

trofeun dhe medaljet. 

 

 

 

 

 



 

                                                                      
  

FVK MBAN KUVENDIN E PUNËS PËR VITIN 2022 

8 Prill, 2023 

 

Të premten më 7 prill 2023, FVK ka mbajtur Kuvendin e Punës në "Holiday Resort" për vitin 

2022. 

Delegatëve fillimisht iu drejtua presidenti Bahri Gjinovci, i cili i përgëzoi për punën dhe 

angazhimin që po bëjnë në ngritjen dhe avancimin e volejbollit.  

Pas zgjedhjes së organeve, Kuvendi, ndër të tjera, miratoi: 

1. Raportin e Punës për vitin 2022 

2. Raportin e Auditimit dhe Financiar për vitin 2022, Planin e Punës dhe Planin Financiar për 

vitin 2023 

3. Raportin e Këshillit Mbikëqyrës 

 

Në fund, delegatët diskutuan edhe per çështje të tjera në interes të volejbollit. 

 

 

 

 

 

 

 

 

 

 



 

                                                                      
  

FINALET E KUPËS SË KOSOVËS LUHEN MË 19 PRILL 

14 Prill, 2023 

 

 

Finalet e mëdha të Kupës së Kosovës do të zhvillohen të mërkurën e ardhshme dhe do të 

transmetohen drejtpërdrejt në RTK, në të dy konkurrencat. 

Në konkurrencën e meshkujve, Peja përballet me Skenderbeun me fillim nga ora 16:30 në palestrën 

"1 Tetori" në Prishtinë, ku do të luhet edhe finalja e femrave. 

Për të arritur në finale, Peja, në gjysmëfinale kishte mposhtur Lubotenin, ndërsa Skenderbeu u 

tregua e fortë për G.E Therandën. 

Në anën tjetër, te femrat, finalja luhet mes Dritës dhe Fer Volley me fillim nga ora 20:15. 

Në gjysmëfinale, Drita mposhti M-Technologien, ndërsa Fer Volley triumfoi kundër Suti Sport. 

 

 

 

 

 



 

                                                                      
  

PAK DITË LARG KUALIFIKUESEVE TË KAMPIONATIT EVROPIAN U17 - 

ORARI I NDESHJEVE 

17 Prill, 2023 

Kombëtarja e Kosovës U17 po i zhvillon përgatitjet e fundit para raundit të dytë kualifikues të 

Kampionatit Evropian. 

Në janar të këtij viti, ekipi me vashat e reja "Dardane", nën drejtimin e legjendës së volejbollit 

botëror, Donald Suxho, shkroi historinë duke arritur që për herë të parë të sigurojë këtë fazë 

kualifikuese të kompeticionit më të rëndësishëm evropian për Kombëtare. 

Kosovaret arritën tre fitore radhazi në raundin e parë kualifikues, duke siguruar raundin e dytë, i 

cili do të zhvillohet mes datave 20-23 prill. 

Federata e Volejbollit të Kosovës do të jetë organizatore e ndeshjeve të Grupit E ku, përveç 

Kosovës, marrin pjesë edhe Kombëtaret tejet kualitative si Ukraina, Belgjika dhe Estonia. 

Tashmë lista me 14 volejbollistet e përzgjedhura është publikuar, ndërsa më poshtë mund të gjeni 

orarin dhe datat e të gjitha ndeshjeve të Grupit E. 

 

 

 



 

                                                                      
  

SKËNDERBEU FITON KUPËN PAS NJË DRAME ME PESË SETE 

19 Prill, 2023 

Skënderbeu ka fituar Kupën e Kosovës në kategorinë e meshkujve, pasi që në ndeshje e mbajtur 

më 19.04.2023 mposhti Pejën, në finalen spektakolare të luajtur në palestrën "1 Tetori". 

Ishte një përballje tejet interesante në Prishtinë, me Skënderbeun që arriti të triumfojë me shumë 

mund, rezultat 3-2 (25-20, 17-25, 20-25, 31-29, 15-8). 

Në praninë e mbi 1000 tifozëve, të dy ekipet luftuan fuqishëm duke dhuruar emocione të zjarrta 

sportive për ngazëllimin e gjithë të pranishmëve në palestër dhe atyre që po e shikonin drejtpërdrejt 

në RTK1. 

Kupën për fituesit e ndau presidenti i Federatës së Volejbollit të Kosovës (FVK), Bahri Gjinovci 

për kapitenin e ekipit nga Kraishta, Enes Tasholli. Për vendin e parë, medaljet e arta i ndanë 

kryetari i Lipjanit, Imri Ahmeti, sekretari i përgjithshëm i FVK-së, Valon Nikqi dhe anëtari i 

bordit, Gazmend Husaj. Medaljet për vendin e dytë u ndanë nga kryetari i komunës së Pejës, 

Gazmend Muhaxheri dhe anëtari i bordit të FVK-së, Abedin Mehani. Çmimin MVP, të cilin e fitoi 

Gabriel Miranda, e ndau trajneri i Kombëtares U17 dhe legjenda e volejbollit, Donald Suxho. 

 

 

 

 

 

 

 

 

 

 



 

                                                                      
  

DRITA FITON KUPËN ME RIKTHIM SENSACIONAL NË NJË NATË 

SPEKTAKOLARE VOLEJBOLLI 

19 Prill, 2023 

Drita ka ripërsëritur suksesin e vitit të kaluar në Kupën e Kosovës në kategorinë e femrave, madje 

në rrethana identike, duke e mposhtur me përmbysje në një finale spektakolare në sallën "1 Tetori" 

Fer Volleyn. 

Ishte reprizë e finales së kaluar të këtij kompeticioni, me Dritën që triumfoi me rezultat 3-2 (18:25 

, 22:25 , 25:23 , 25:18 , 15:13), njëjtë si një vit më parë. 

Edhe këtë vit Fer Volley po avanconte 2-0 pas dy seteve të parë, falë një performance të fortë dhe 

solide. Megjithatë, Drita arriti të ripërsërisë suksesin duke përmbysur rezultatin, me një paraqitje 

sensacionale në tre setet pasues. 

Kupën për "Intelektualet" e ndau presidenti i Federatës së Volejbollit të Kosovës (FVK), Bahri 

Gjinovci, për të nxitur festën e vashave gjilanase. Nënkryetarja e FVK-së, Mimoza Shkodra 

Bislimi dhe sekretari i përgjithshëm, Valon Nikqi, ndanë medaljet për kampionet. 

Medaljet për vendin e dytë u ndanë nga anëtari i bordit, Gazmend Husaj dhe drejtori i kulturës, 

rinisë dhe sportit në Gjilan, Kushtrim Zeqiri. 

Çmimin MVP, të cilin e fitoi Megi Bislimi, e ndau trajneri i Kombëtares U17 dhe legjenda e 

volejbollit, Donald Suxho. 

 

 

 

 

 

 

 



 

                                                                      
  

KOSOVA MPOSHTET NGA ESTONIA DHE UKRAINA NË NDESHJET 

KUALIFIKUESE TË EVROPIANIT 

21 Prill, 2023 

Kombëtarja e Kosovës U17 ka pësuar disfatë nga një rival jashtëzakonisht kualitativ dhe me 

eksperiencë në garat ndërkombëtare, Estonia, të premten mbrëma në palestrën "1 Tetori". 

Në ndeshjen ndaj Estonisë, vashat "Dardane", të drejtuara nga Donald Suxho, treguan paraqitje 

dinjitoze, duke treguar performancë solide në setin e parë, të cilin e humbën pas një përpjekje të 

fortë me rezultat 19-25. Seti i dytë ishte më i dominuar nga estonezet, pavarësisht disa 

momenteve të mira të vashave tona, por që eventualisht u desh të pajtoheshim me disfatë edhe në 

këtë set me rezultat 13-25. Mysafiret ndeshjen arritën të fitojnë pas triumfit në setin e tretë me 

rezultat 16-25, për t'i dhënë fund një përballje të cilën Kosova e humb me rezultat 0-3 por nga e 

cila mund të ndërtojë dhe të mësojë më shumë para ndeshjeve tjera të grupit. 

Në ndeshjen ndaj Ukrainës, vashat "Dardane" pësuan disfatë me rezultat 0-3 (22-25, 20-25, 12-

25), në përballjen e dytë të tyre në këto kualifikuese. Ekipi i drejtuar nga trajneri i njohur Donald 

Suxho tregoi performancë solide në setin e parë, duke pësuar me vetëm tre pikë diferencë. 

Megjithatë, mysafiret u treguan më të vëmendshme në dy setet pasues, për t'i fituar pikët e plota 

nga kjo përballje.  

 

 

 

 



 

                                                                      
  

KOSOVA MBYLL KUALIFIKUESET E EVROPIANIT ME PARAQITJE TË 

FORTË KUNDËR BELGJIKËS 

23 Prill, 2023 

 

Kombëtarja U17 e Kosovës në volejboll i dha fund aventurës në Grupin E të raundit të dytë 

kualifikues, pas një suksesi historik duke arritur të kalojë për herë të parë një raund kualifikues të 

kompeticionit më prestigjioz evropian për këtë grupmoshë. 

 

"Dardanet", e udhëhequra nga legjenda e volejbollit botëror, Donald Suxho, në ndeshjen e fundit 

të Grupit E, në palestrën "1 Tetori" luajtën kundër Belgjikës dhe treguan një paraqitje tejet 

dinjitoze, pavarësisht disfatës me rezultat 3-0 (25-12, 25-16, 25-19). 

 

Vashat kosovare patën punë kundër një Kombëtareje favorite jo vetëm të grupit por edhe tërë 

Kampionatit Evropian, si Belgjika, megjithatë, arritën të japin emocione me lojën e fortë. 

 

Paraqitja në këtë kampionat ishte qartazi një ngritje e nivelit të lojës së vashave të reja dhe 

shpresave të së ardhmes të volejbollit kosovar, të cilat patën një ecuri historike të rezultateve 

pozitive, falë punës së trajnerit Suxho dhe stafit të tij që punoi zellshëm dhe fuqishëm në arritjen 

e këtyre rezultateve. 

FVK përgëzon ekipin Kombëtar U17 të Kosovës për paraqitjet brilante dhe emocionet që na sollën 

përgjatë këtij rrugëtimi kualifikues, ndërsa falenderon stafin e trajnerëve për punën dhe 

përkushtimin e treguar dhe gjithashtu falënderon Donald Suxho për kontributin dhe vullnetin e 

treguar për të punuar me një ekip të rejash nga Kosova, të cilat tash kanë fituar një eksperiencë të 

jashtëzakonshme nga e cila mund të ndërtohen dhe zhvillohen në të ardhmen. 

 

 



 

                                                                      
  

FVK PJESËMARRËSE NË PANAIRIN E SPORTIT DHE TURIZMIT 

28 Prill, 2023 

 

Federata e Volejbollit të Kosovës ishte pjesmarrëse në panairin e sportit dhe turizmit, i cili u mbajt 

përgjatë datave 27 dhe 28 prill në sallën "1 Tetori" në Prishtinë. 

Panairi u karakterizua me shumë aktivitete që përcollën energji dhe disponim pozitiv tek vizitorët. 

FVK ishte prezente në këtë event, ku promovoi aktivitetet e saj, me theks të veçantë organizimin 

e garave ndërkombëtare. 

Ndër të tjerash, në këndin e rezervuar për FVK-në, u shfaqën rekuizita të ndryshme volejbolli. 

 

 

 

 

 

 

 

 

 

 

 

 

 
 



 

                                                                      
  

MË 30 PRILL, FILLOI SPEKTAKLI I FINALEVE TË PLAYOFFIT TE 

MESHKUJT 

 

Spektakli është gati i garantuar të dielën, me ndeshjen e parë finale të Playoffit në konkurrencën e 

meshkujve që do të zhvillohet në palestrën "Bill Klinton" mes Ferizajt dhe Pejës. 

Të dy ekipet arritën në këtë fazë pas disa paraqitjeve spektakolare në gjysmëfinale, ku mposhtën 

Skenderbeun respektivisht Dritën. 

Ferizaj mposhti 2-0 gjilanasit, ndërsa Peja u desh të luftonte më fort kundër Dritës, të cilën e 

mposhti 2-1 në ndeshjet gjysmëfinale. 

 

 

 

 



 

                                                                      
  

SPEKTAKLI I FINALEVE TË PLAYOFF-IT (M) 

 

Peja e filloi në mënyrë perfekte serinë e finaleve, duke fituar ndeshjen e parë kundër Ferizajt, në 

palestrën "Bill Klinton". Pejanët fituan me rezultat 1-3 (23:25, 25:22, 21:25, 23:25), në një ndeshje 

tejet interesante për t'u shikuar. Peja dominoi, me ferizajasit që treguan paraqitje të fortë në setin 

e dytë, ndërsa arritën të ngushtojnë diferencën në vetëm dy pikë në setin e parë dhe të katërt. 

Pas kësaj disfate, Ferizaji në ndeshjën e dytë të finales u rikthye me fitore (3-2) duke bërë kështu 

të mundshmë barazimin e rezultatete të finaleve të playoffit të Superligës A, meshkujt. 

Edhe ndeshja e tretë e playoffit u fitua nga Ferizaji me rezultat 3-2 (25:19, 22:25, 18:25, 25:22, 

15:13), në një ndeshje që u përcoll me lojë e momente brilante volejbolli. Ferizajasit tashmë ishin 

vetëm një ndeshje larg titullit kampion, ndërsa Pejës i duheshin dy fitore për të arritur këtë sukses. 

Në ndeshjen e katërt me rradhë, Pejanët i’a mohuan festën Ferizajt në palestrën "Karagaqi". Pejanët 

triumfuan me rezultat 3-1 (25:23, 22:25, 25:15, 25:23), në një tjetër përballje interesante, siç i kanë 

karakterizuar edhe tri ndeshjet paraprake mes këtyre dy super ekipeve të elitës së volejbollit 

kosovar. Ishin pikërisht nikoqirët ata që fituan setin e parë me dy pikë diferencë, para se ferizajasit 

të riktheheshin në të dytin për t'i balancuar gjërat. Megjithatë, Peja nuk lëshoi pe dhe vazhdoi për 

t'i fituar dy setet pasuese e për t'i mohuar festën rivalëve, të cilët ishin vetëm një fitore larg titullit. 

Pas katër ndeshjeve të para, rezultati është 2-2 dhe gjithçka pritej të vendosej në ndeshjen e 

ardhshme në Ferizaj. 

 

 

 

 



 

                                                                      
  

SPEKTAKLI I FINALEVE TË PLAYOFF-IT (F) 

 

Skenderaj e ka nisur mbarë serinë e finaleve të playoffit të Superligës A, femrat, duke mposhtur 

kampionen në fuqi, Dritën, në përballjen e zhvilluar në palestrën "Bashkim Selishta-Petriti". 

Mysafiret triumfuan me rezultat 1-3 (21:25, 22:25, 25:13, 14:25), në një ndeshje tejet interesante 

dhe atraktive për shikuesit dhe volejbolldashësit. 

 

Edhe në ndeshjen e dytë, Skenderaj mposhti Dritën me rezultat 3:1 (25:19, 13:25, 27:25, 25:20). 

Drita, përveç që arriti të fitojë një set, rezistoi fuqishëm në setin e tretë, por Skenderaj ishte në 

nivelin më të lart të detyrës. Kështu, pas dy ndeshjeve të luajtura, Skenderaj avancoi 2-0 në serinë 

e finaleve dhe ishte vetëm një fitore larg titullit. 

 

Në ndeshjën e tretë, Drita i’a mohoi titullin Skenderajt, duke fituar ndeshjen e tretë të playoffit. 

Në praninë e shumë shikuesve e volejbolldashësve, të cilët patën mundësi të përcjellin drejtpërdrejt 

përballjen edhe nga RTK1, "Intelektualet" triumfuan me rezultat 3-2 (25:21, 25:23, 27:29, 20:25, 

15:10). Ishte një ndeshje jashtëzakonisht interesante me plot kthesa në rezultat, ndërsa Skenderaj 

humbi mundësinë që të ngriste trofeun në Gjilan, me Dritën që tash ngushtoi disavantazhin në 

përballjet e këtyre finaleve në 2-1. 

 

 

 

 



 

                                                                      
  

PEJA MBRON TITULLIN, MPOSHT FERIZAJN NË FINALE DHE SHPALLET 

KAMPIONE 

14 Maj, 2023 

Peja është shpallur kampione e Kosovës në volejboll në konkurrëncën e meshkujve, duke arritur 

ta mbrojë titullin nga sezoni paraprak, pas një paraqitjeje brilante në ndeshjen e pestë të playoffit 

të zhvilluar në palestrën "Bill Klinton", kundër Ferizajt, të shtunën mbrëma. 

Ishin pesë ndeshje spektakolare, të cilat tërhoqën mijëra tifozë në palestrat "Karagaqi" e "Bill 

Klinton", përgjatë këtyre pesë përballjeve. 

Peja fitoi me rezultat 1:3 (23:25--20:25--25:21--17:25), duke treguar një paraqitje të fortë në 

proces. 

Nikoqirët treguan rezistencë në setin e parë dhe fituan setin e tretë, por nuk arritën të parandalojnë 

humbjen. 

Kupën për kapitenin e Pejës, Agron Nikqi, e ndau presidenti i Federatës së Volejbollit të Kosovës 

(FVK), Bahri Gjinovci, për të nxitur festën impozante të ekipit mysafir.  

Medaljet për vendin e parë i ndau deputeti dhe ish-voljebollisti Rashit Qalaj dhe drejtoresha e 

drejtorisë të sportit në Ferizaj, Xhemile Murati. 

Medaljet e argjendta për nënkampionët i ndanë sekretari i përgjithshëm i FVK-së, Valon Nikqi, 

dhe tre anëtarët e bordit Gazmend Husaj, Valon Xhafaj dhe Dibran Kastrati. 

 

 

 

 

 

 



 

                                                                      
  

DRITA E MBRON TITULLIN, KAMPIONATI MBYLLET ME SUPER 

ATMOSFERË 

14 Maj, 2023 

KV Drita është kurorëzuar me titullin e shtatë në histori të klubit, duke arritur fitore senzacionale 

me përmbysje në serinë e finaleve. Ndeshja e pestë, dhe e fundit e kësaj serie, solli një tjetër 

pasqyrë fenomenale të volejbollit, në palestrën e stërmbushur me mbi 3500 spektatorë. Me një 

koreografi të veçantë dhe me praninë e tifozëve “Intelektualët” dhe “Shqiponjat e zeza”, spektakli 

ishte i garantuar. 

Në hapje të ceremonisë, presidenti i FVK-së Bahri Gjinovci, u ndau fanelat e Kombëtares së 

Kosovës në volejboll, kryetarit të Gjilanit Alban Hyseni dhe drejtorit për sport në Skenderaj, Alban 

Berisha. 

Në ceremoninë e ndarjes së çmimeve, medaljet për vendin e dytë u ndanë nga anëtari i bordit 

Abedin Mehani, drejtori i sportit në Skenderaj Alban Berisha dhe nënkryetarja e Gjilanit Leonora 

Morina Bunjaku. Medaljet e arta u ndanë nga kryetari i Gjilanit Alban Hysenj, nënkryetarja e 

FVK-së Mimoza Shkodra Bislimi dhe sekretari i përgjithshëm i FVK-së Valon Nikqi. Kapitenes 

Adelajda Prenga, trofeun ia dorëzoi presidenti i FVK-së Bahri Gjinovci. 

Ndeshja u transmetua drejtpërdrejt në RTK1 dhe ishte transmetimi i 32-të i këtij edicioni, në 

partneritet me televizionin publik. 

 

 

 

 

 

 

 



 

                                                                      
  

SUTI SPORT KAMPIONE E KOSOVËS PËR GRUPMOSHËN U18 

21 Maj, 2023 

Suti Sport ka siguruar titullin kampion të Kosovës për grupmoshën U18 në kategorinë e femrave, 

pas një ecurie impresive në garën kompetitive të shpresave të volejbollit kosovar, të dielën 

mbrëma. 

Suti Sport vuri duart mbi trofeun e më të mirit, pasi në finale mposhti Skenderajn me rezultat 3-1 

(16-25, 25-12, 25-19, 25-23), në një përballje tejet interesante. 

Ishin vashat nga Skenderaj ato që kishin primatin pas setit të parë, por Suti Sport punoi shumë në 

rikonsolidim dhe arriti përmbysjen e madhe, eventualisht për të siguruar titullin në Qendrën 

Sportive "Suti Sport", në Pejë. 

Për të arritur deri te trofeu, pejanet mposhtën Malishevën fillimisht në gjysmëfinale me rezultat 2-

0 (25-20, 26-24). 

Trofeun për kampionet e Kosovës për grupmoshën U18 për sezonin 2022/23, e ndau presidenti i 

FVK-së, Bahri Gjinovci dhe kryetari i klubit Suti Sport, Hysen Gashi. 

Medaljet për vendin e parë i ndanë bashkarisht sekretari i përgjithshëm i Federatës së Volejbollit 

të Kosovës (FVK), Valon Nikqi së bashku me Hysen Gashin. 

Të argjendtat për vendin e dytë i ndau kryetari i shoqatës së gjyqtarëve të volejbollit të Kosovës, 

Burim Zymeri. 

 

 

 

 

 

 

 



 

                                                                      
  

SKËNDERBEU SHPALLET KAMPIONE E KOSOVËS U14 

10 Qershor, 2023 

Skënderbeu është shpallur kampione e Kosovës për grupmoshën nën 14-vjeç në kategorinë e 

meshkujve, pas paraqitjeve brilante në rrugëtimin drejt finales, të ndeshjes së mbajtur më 

10.06.2023, në Drenas. 

Skënderbeu triumfoi me rezultat 2-0 (25:15, 25:23) kundër Feronikelit, në një përballje tejet 

interesante mes dy ekipeve më të mira të Kosovës në këtë grupmoshë. 

"Nikli" ngushtoi dukshëm diferencën e dytë, por Skënderbeu nuk lejoi befasi duke arritur të vë 

duart mbi titullin e kampionit falë një seti të fituar me diferencë dypikëshe. 

Trofeun për kampionët e ndau presidenti i Federatës së Volejbollit të Kosovës (FVK), Bahri 

Gjinovci, ndërsa medaljet u ndanë nga sekretari i përgjithshëm i FVK-së, Valon Nikqi. 

Medaljet për nënkampionët i ndau Burim Rrahimaj, Kryetar i Këshillit Mbikëqyrës të FVK-së. 

 

 

 

 

 

 

 

 

 

 

 

 



 

                                                                      
  

VËLLAZNIMI KAMPION I KOSOVËS U16, MESHKUJT 

10 Qershor, 2023 

Vëllaznimi ka siguruar titullin kampion të Kosovës në volejboll për grupmoshën U16, meshkujt, 

pasi mposhti në finale Prishtina Volley, të shtunën pasdite në palestrën "Hysni Jetullahu" të 

Drenasit. 

Ekipi gjakovar triumfoi me rezultat 0-2 (21-25, 21-25) ndaj kryeqytetasve, në një përballje të fortë 

dhe të barabartë por në momentet vendimtare mysafirët në letër u treguan më të vëmendshëm. 

Në rrugëtimin drejt titullit kampion, Vëllaznimi fillimisht në gjysmëfinale gjatë ditës mposhti 

Feniksin me rezultat 2-1 (25-27, 25-13, 15-0), ndërsa Prishtina Volley u tregua e fortë për 

Skënderbeun, të cilën e mposhti me rezultat 2-1 (12-25, 25-23, 15-10). 

Kupën për kampionët e rinj e ndau presidenti i Federatës së Volejbollit të Kosovës (FVK), Bahri 

Gjinovci, ndërsa medaljet për të dy ekipet u ndanë nga sekretari i përgjithshëm i FVK-së, Valon 

Nikqi. 

 

 

 

 

 

 

 

 

 

 

 



 

                                                                      
  

DYSHET JASHARI/AVDULLAHU E MALIQI/BAJRAMI KAMPIONË TË 

KOSOVËS NË BEACH VOLLEY 

11 Qershor, 2023 

Ka përfunduar gara interesante e Beach Volley 2023, derisa për dy ditë ishte mundësia të shohim 

spektaklin e njëmendtë që di të dhurojë vetëm volejbolli në rërë. 

Te meshkujt, Erion Bajrami/Ermal Maliqi u treguan të fortë për çiftin Faton Mustafa/Armend 

Berisha, për t'u kurorëzuar kampionë të Kosovës të volejbollit në rërë. Vendin e tretë e zuri dyshja 

Shabani/Salihu. 

Në konkurrencën e femrave, dyshja Yllka Jashari dhe Melirona Avdullahu u shpallën kampione, 

pasi në finale mposhtën dyshen tjetër impresive Megi Bislimi/Altuna Ibrahimit me rezultat 2-0 

(21-13, 21-17).  

Vendin e tretë e zuri ekipi i përbërë nga Valmira Ramadani/Loresa Avdyli. 

Presidenti i Federatës së Volejbollit të Kosovës, Bahri Gjinovci ndau trofetë për kampionët e 

Kosovës në Beach Volley. 

Ndërsa, medaljet për ekipet fituese i ndanë sekretari i përgjithshëm i Federatës së Volejbollit të 

Kosovës (FVK), Valon Nikqi, anëtari i bordit Gazmend Husaj dhe drejtori i "Holiday Resort", 

Sadik Gashi. 

 

 

 

 

 

 

 

 



 

                                                                      
  

FVK VAZHDON BASHKËPUNIMIN ME KOMPANINË AGRO TRADE 

14 Qershor, 2023 

Federata e Volejbollit të Kosovës (FVK) ka vazhduar bashkëpunimin me kompaninë Agro Trade, 

e cila do të vazhdojë të përkrahë volejbollin kosovar në të ardhmen, si një prej sponsorëve kryesorë 

të FVK-së. 

Presidenti i FVK-së, Bahri Gjinovci prit sot në zyrën e Federatës përfaqësuesin e kompanisë 

Agrotrade, Diar Humollin. 

Presidenti Gjinovci nga afër e njoftoi për aktivitetet dhe punën e FVK-së në vitet e fundit, me 

Humollin që u shpreh i kënaqur me arritjet e Federatës së fundmi, derisa tregoi gatishmërinë dhe 

vullnetin për të bashkëpunuar në të mirë të volejbollit kosovar edhe në të ardhmen. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

                                                                      
  

PRESIDENTI GJINOVCI PRET PRESIDENTIN E FSHV-SË, ERLIND 

PËLLUMBIN NË ZYRËN E FVK-SË 

16 Qershor, 2023 

Presidenti i Federatës së Volejbollit të Kosovës (FVK), Bahri Gjinovci, sekretari i përgjithshëm 

Valon Nikqi dhe ish-kapiteni i Kombëtares së Shqipërisë, tash anëtar i bordit, Gazmend Husaj, 

pritën në një takim miqësor në zyrën e FVK-së presidentin e Federatës Shqiptare të Volejbollit 

(FSHV), Erlind Pëllumbin së bashku me zv. presidentin Dashamir Brarin dhe anëtarin e bordit të 

FSHV-së, Sokol Halilin. 

Takimi ishte frytdhënës pasi u diskutua dhe, me dakordimin e dy presidentëve, u vendos që të 

themelohet një Komision Garash, i cili do të organizonte aktivitetet e përbashkëta, siç janë Liga 

"Gjergj Kastrioti" dhe Kupa e Pavarësisë, që vijnë nga bashkëpunimi i zellshëm mes këtyre dy 

federatave. 

Në këtë takim gjithashtu u ngrit si diskutim mundësia e organizimit të asaj që do të quhej "Super 

Kupa", ku do të merrnin pjesë ekipet nga dy vendet. 

Pëllumbi i bëri ftesë ekipeve Kombëtare të Kosovës që të zhvillojnë stërvitje bashkarisht me ato 

të Shqipërisë, para ndeshjeve të Kampionatit Ballkanik të cilat do të luhen në Tiranë në fillim të 

muajit korrik. 

 

 

 

 

 

 

 



 

                                                                      
  

THERANDA KAMPIONE E KOSOVËS U16, FEMRAT 

17 Qershor, 2023 

Theranda është shpallur kampione e Kosovës për grupmoshën nën 16-vjeç, të shtunën, pasi 

mposhti në finale Malishevën, në Ferizaj. 

Ishte një finale tejet interesante të shikohej, me therandaset që arritën të triumfojnë me rezultat 2-

0 (25-21, 25-23). 

Theranda dominoi të dy setet, me rivalet që arritën të ngushtojnë diferencën në vetëm dy pikë në 

setin e dytë, por që nuk mjaftoi t'i mohonin titullin vashave nga Suhareka. 

Për të arritur deri te titulli, Theranda në gjysmëfinale mposhti Kastriotin me rezultat 2-0 (25-15, 

25-22), ndërsa Malisheva preku finalen pasi në ndeshjen paraprake mposhti Ferizajn 2-1 (22-25, 

25-15, 15-9). 

Vendin e tretë e zuri Kastrioti, pas fitores kundër Ferizajt me rezultat 2-0 (25-18, 25-12). 

Medaljet për tre vendet e para u ndanë nga trajnerët e ekipeve pjesmarrëse, ndërsa kupa për 

kampionet u nda nga sekretari i përgjithshëm i Federatës së Volejbollit të Kosovës (FVK), Valon 

Nikqi. 

 

 

 

 

 

 

 

 

 



 

                                                                      
  

KASTRIOTI KAMPION I KOSOVËS PËR GRUPMOSHËN U14, FEMRAT 

18 Qershor, 2023 

Kastrioti është shpallur kampion i Kosovës në volejboll për grupmoshën nën 14-vjeç, pasi të dielën 

e datës 18 Qershor, mposhti në finale nikoqirin e turneut, Fushë Kosovën. 

Kastrioti triumfoi me rezultat 2-0 (25-16, 25-14), në një përballje të dominuar por interesante të 

shikohej. 

Për të arritur deri te titulli, Kastrioti në gjysmëfinale mposhti Prishtina Elite 0-2 (20-25, 23-25), 

ndërsa Fushë Kosova u tregua e fortë për Gjinocin në gjysmëfinalen tjetër, duke e mposhtur me 

rezultat 0-2 (12-25, 23-25). 

Në duelin për vend të tretë triumfoi Gjinoci, duke fituar 0-2 (15-25, 22-25), kundër Prishtina Elite. 

Për kampionet dhe nënkampionet e reja medaljet dhe trofeu u ndanë nga drejtuesit e Federatës së 

Volejbollit të Kosovës, presidenti Gjinovci dhe sekretari Nikqi. 

 

 

 

 

 

 

 

 

 

 



 

                                                                      
  

MBYLLEN GARAT NË BEACH VOLLEY U22: JASHARI/AVDULLAHU E 

BAJRAMI/MALIQI KAMPIONË 

18 Qershor, 2023 

Kanë përfunduar garat e Beach Volley për grupmoshën U22 në të dy konkurrencat, me ndeshjet e 

së dielës të datës 18.06.2023 në "Holiday Resort" të Sllatinës së Madhe. 

Ishte një fundjavë që dhuroi ndeshje dhe momente brilante që e karakterizojnë volejbollin në rërë, 

deri te finalet e pasdites. Plot 22 ekipe në të dy konkurrencat morën pjesë (12 te femrat dhe 10 te 

meshkujt). Te femrat, kampione u shpall dyshja Yllka Jashari/Melirona Avdullahu pas një 

paraqitjeje fantastike në finalen kundër Erëza Rushitit dhe Amela Llugaliut, të cilat i mposhtën me 

rezultat 0-2 (17-21, 18-21). Në përballjen për vend të tretë triumfoi dyshja Vanesa 

Abazi/SiboraGashani me rezultat 2-1 (21-15, 16-21, 15-13) kundër çiftit Gashi/Nrecaj. 

Te meshkujt, ekipi i përbërë nga Erion Bajrami dhe Ermal Maliqi ishte e pandalshme, duke arritur 

të fitojë titullin pas një super finaleje kundër Enes Shabanit dhe Yll Salihut. Maliqi/Bajrami 

triumfoi me rezultat 2-0 (21-12, 21-18), duke treguar paraqitje impresive edhe përgjatë rrugëtimit 

drejt finales.vVendin e tretë e zuri ekipi i përbërë nga volejbollistët Endrit Syla dhe Florent 

Podrimqaku, të cilët mposhtën në ndeshjen për këtë pozitë dyshen Buqa/Elshani. 

Medaljet për tre vendet e para u ndanë nga drejtori i kompanisë "Vlera Sport", Faton Paqarada dhe 

drejtori i "Holiday Resort", Sadik Gashi. Për kampionët në konkurrencën e meshkujve kupa u nda 

nga sekretari i përgjithshëm i FVK-së, Valon Nikqi, ndërsa presidenti i FVK-së, Bahri Gjinovci 

ndau kupën për ekipin triumfues në konkurrencën e femrave. 

 

 

 

 

 

 

 

 

 

 

 

 

 

 

 

 

 



 

                                                                      
  

KOSOVA NË ÇEREKFINALE TË KAMPIONATIT BALLKANIK, SERBIA 

NUK SHFAQET NË FUSHË - PIKË NË TAVOLINË 

24 Qershor, 2023 

Kosova ishte në mesin e tetë Kombëtareve më të mira të Kampionatit Ballkanik të volejbollit në 

rërë, i cili po zhvillohet në Balikesir të Turqisë, pasi fitoi pikë në tavolinë kundër Serbisë. 

Dyshja fantastike "Dardane", Erion Bajrami/Ermal Maliqi, e drejtuar nga trajneri Fatlum Hajrizi, 

nga tri ndeshje të luajtura, ka regjistruar dy fitore dhe një humbje, ndërsa në përballjen e katërt 

vazhdoi tutje pa lojë pasi Serbia nuk u shfaq fare në fushë për duel. 

Kështu, djelmoshat tanë prekën çerekfinalen e madhe, ku janë ndeshur me dyshen moldave 

Bobcis/Korsakov. Fatkeqësisht, Kombëtarja e Kosovës, meshkujt, është mposhtur në ndeshjen 

çerekfinale të Kampionatit Ballkanik te volejbollit në rërë, pas një rrugëtimi impresiv në këtë garë 

ku morën pjesë ekipet më të forta nga Ballkani dhe jo vetëm. 

Dyshja Ermal Maliqi/Erion Bajrami u mposht nga çifti moldave Bobcis/Korsakov, me rezultat 2-

1 (21-18, 14-21, 8-15). 

Ishte një tjetër paraqitje dinjitoze nga "Dardanët", të cilët madje arritën të fitojnë setin e parë, por 

nuk arritën të qëndrojnë konsistentë në dy setet tjerë ndaj një kundërshtari shumë të fortë. 

FVK përgëzon ekipin për arritjen. 

 

 

 

 

 

 

 

 



 

                                                                      
  

MBYLLET GARA E BEACH VOLLEY U20 - MEGI BISLIMI/ALTUNA 

IBRAHIMI DHE ENES SHABANI/YLL SALIHU KAMPIONË 

25 Qershor, 2023 

Ka përfunduar kampionati në Beach Volley për grupmoshën U20, femra dhe meshkuj, me finalet 

fantastike që u zhvilluan të dielën në "Holiday Resort" të Sllatinës së Madhe. 

Në konkurrencën e femrave triumfoi dyshja Megi Bislimi/Altuna Ibrahimi, e cila në finale mposhti 

ekipin e përbërë nga volejbollistet Laura Zeneli/Agnesa Koxha me rezultat 0-2 (17-21, 10-21), 

ndërsa vendin e tretë e zuri çifti Andeta Gashi/Erona Qerreti. 

Te meshkujt, më të mirët ishin volejbollistët Enes Shabani/Yll Salihu të cilët u treguan të fort në 

përballjen finale ndaj dyshes Endrit Syla/Florent Podrimqaku, duke fituar me rezultat 2-0 (21-6, 

21-15). Vendin e tretë e zuri dyshja Mustaf Thaqi/Gentrit Franca. 

Kupat për kampionët e rinj u ndanë nga presidenti i Federatës së Volejbollit të Kosovës, Bahri 

Gjinovci. 

Medaljet u ndanë nga sekretari i përgjithshëm i FVK-së, Valon Nikqi dhe kryetari i klubit Suti 

Sport nga Peja, Hysen Gashi. 

 

 

 

 

 

 
 

 

 

 

 

 

 

 

 

 

 

 

 

 

 



 

                                                                      
  

LISTA E KOMBËTARES U19 TË KOSOVËS PËR KAMPIONATIN 

BALLKANIK 

26 Qershor, 2023 

 

Selektori i Kombëtares U19 të Kosovës, femrat, Berat Husaj ka vendosur për listën përfundimtare 

të të përzgjedhurave, para grumbullimit të parë. 

Ekipi i trajnerëve i përbërë nga selektori Husaj dhe ndihmësit e tij, Rudina Berisha dhe Drilon 

Haziri, do ta mbajnë grumbullin e radhës me vashat e përzgjedhura më 29 qershor, me fillim nga 

ora 10:00, në Palestrën "Suti Sport" në Pejë. 

Grumbullimi do të mbahet në kuadër të parapërgatitjeve për Kampionatin Ballkanik të kësaj 

grupmoshe, i cili do të zë vend në Bullgari mes datave 10-14 korrik, 2023. 

Më poshtë është e paraqitur edhe grafikisht lista me 14 lojtaret e ftuara.  

 

 

 

 

 



 

                                                                      
  

LISTA E KOSOVËS U19, MESHKUJT, PËR KAMPIONATIN BALLKANIK 

27 Qershor, 2023 

 

Selektori i Kombëtares U19 të Kosovës, Blendi Haxhikadrija dhe trajneri Fatlum Hajrizi, kanë 

vendosur për listën përfundimtare të të ftuarve për Kampionatin Ballkanik, i cili do të zhvillohet 

muajin e ardhshëm. 

Në listë janë përfshirë 14 volejbollistë, pas një përzgjedhjeje me kujdes që erdhi si rrjedhojë e 

performancave të volejbollistëve përgjatë disa grumbullimeve. Grumbullimi i radhës do të bëhet 

të enjten, më 29 qershor, në Hotel "Apollonia" në Gjakovë. 

Kujtojmë se Kosova U19 ka luajtur në Kampionatin Ballkanik, në Shqipëri, mes datave 11-15 

korrik. 

 

 

 



 

                                                                      
  

KOSOVA U19 VENDOSET NË PEJË PËR PËRGATITJE PARA 

KAMPIONATIT BALLKANIK 

29 Qershor, 2023 

 

Në Pejë sot u grumbullua Kombëtarja U19, femrat, e Kosovës në volejboll, e cila do t'i nënshtrohet 

një periudhe përgatitore prej dhjetë ditëve, para garave të Kampionatit Ballkanik të kësaj 

grupmoshe që do të mbahen në Sofje të Bullgarisë.  

Ky kampionat do të mbahet mes datave 10-14 korrik, ndërsa "Dardanet" e reja do të jenë në të 

njëjtin grup me Malin e Zi dhe Bullgarinë. 

Kombëtarja është vendosur në Hotel "Dukagjini" në Pejë, ndërsa përgatitjet i zhvillon në palestrën 

"Suti Sport", e cila meriton falenderim të veçantë. 

 

 

 

 



 

                                                                      
  

DYSHJA MUSTAFË THAQI/ERBLIN DERVISHI KAMPIONË TË KOSOVËS 

NË BEACH VOLLEY U18 

2 Korrik, 2023 

 

Me finalen e sotme, në "Holiday Resort" të Sllatinës së Madhe, është mbyllur kampionati i 

Kosovës në volejboll në rërë për grupmoshën U18, meshkujt. 

Ekipi i përbërë nga dy super volejbollistët Mustafë Thaqi dhe Erblin Dervishi ka triumfuar, pas 

një gare dyditore që dhuroi super ndeshje e momente, ku patën rastin të dëshmojnë veten shpresat 

e volejbollit kosovar, të cilët nuk zhgënjyen. 

Në finalen e madhe, Thaqi/Dervishi triumfoi me rezultat 2-0 (21-13, 21-10) ndaj ekipit tjetër 

impresiv të përbërë nga Orges Lahu dhe Art Berisha. 

Kampionët e rinj dominuan takimin, por edhe Lahu/Berisha patën momentet e tyre të lojës së mirë 

përgjatë ndeshjes. 

Vendin e tretë e zuri çifti Gerti Krasniqi/Nentor Loshi, i cili në përballjen për këtë renditje mposhti 

dyshen Bajqinca/Bajrami me rezultat 0-2 (13-15, 13-15). 

Kupën për ekipin triumfues e ndau presidenti i Federatës së Volejbollit të Kosovës (FVK), Bahri 

Gjinovci, ndërsa medaljet u ndanë nga sekretari i përgjithshëm Valon Nikqi. 

 

 

 

 

 

 

 



 

                                                                      
  

KRERËT E FVK-SË VIZITOJNË KAMPIN STËRVITOR TË KOSOVËS U19 

3 Korrik, 2023 

 

Presidenti i Federatës së Volejbollit të Kosovës, Bahri Gjinovci, sekretari i përgjithshëm Valon 

Nikqi dhe volejbollisti i mirënjohur Gazmend Husaj vizituan në Pejë Kombëtaren U19 të Kosovës, 

femrat, ku u njoftuan nga afër për mbarëvajtjen e përgatitjeve dhjetë ditore para Kampionatit 

Ballkanik. 

Presidenti Gjinovci, sekretari Nikqi dhe Husaj u njoftuan me planprogramin stërvitës të stafit 

teknik dhe patën mundësinë të shkëmbejnë diskutime motivuese me vashat e reja "Dardane", nga 

të cilat pritet shumë në vitet në vazhdim. 

Në mes datave 10-14 korrik, në Sofje të Bullgarisë, është mbajtur Kampionati Ballkanik për këtë 

grupmoshë, me vashat tona që kanë qenë në grup me Kombëtare kualitative si Mali i Zi dhe 

Bullgaria. 

 

 

 

 

 

 

 

 

 

 

 



 

                                                                      
  

SARA PIRA/VENERA TUNIQ KAMPIONE TË KOSOVËS NË BEACH 

VOLLEY U18 

3 Korrik, 2023 

Dyshja brilante e volejbollisteve, Sara Pira dhe Venera Tuniq, kanë ngadhënjyer në kampionatin 

e Kosovës të volejbollit në rërë U18, të hënën e datës 3 Korrik, në "Holiday Resort" të Sllatinës së 

Madhe. 

Dyshja arriti të triumfojë dhe të shpallet kampione pas një super finaleje të luajtur ndaj dyshes po 

ashtu impresive, Elizabeta Gashi/Elona Sallauka. 

Pira/Tuniq arriti të triumfojë me rezultat 2-1 (18-21, 21-9, 15-6), me çiftin Gashi/Sallauka që 

fillimisht arriti të fitojë setin e parë me tre pikë diferencë, por nuk arriti të mbajë tempon e njëjtë 

në dy setet pasuese. 

Ekipi i përbërë nga volejbollistet Fiona Hoti dhe Gelina Elshani fitoi përballjen për vend të tretë 

kundër çiftit Defqa/Demolli, me rezultat 2-0 (21-19, 21-19). 

Kupën dhe medaljet i ndau ish-presidenti i Federatës së Volejbollit të Kosovës (FVK), Xhavit 

Mustafa. 

 

 

 

 

 

 

 

 

 



 

                                                                      
  

PRESIDENTI GJINOVCI DHE SEKRETARI NIKQI VIZITOJNË KOSOVËN 

U19, MESHKUJT, NË GJAKOVË 

3 Korrik, 2023 

Presidenti i Federatës së Volejbollit të Kosovës, Bahri Gjinovci dhe sekretari i përgjithshëm Valon 

Nikqi, sot kanë vizituar kontigjentin e volejbollistëve dhe stafit teknik të Kosovës U19, meshkujt, 

në Gjakovë. 

Gjinovci dhe Nikqi vëzhguan stërvitjen e Kombëtares, derisa selektori Blendi Haxhikadrija dhe 

trajnerat Fatlum Hajrizi dhe Lend Hasimja i njoftuan me mbarëvajtjen e grumbullimit. 

Kosova U19 ka marr pjesë në Kampionatin Ballkanik në Shqipëri, mes datave 11-15 korrik, 2023. 

 

 

 

 

 

 

 

 

 

 

 

 

 



 

                                                                      
  

LISTA E TË FTUARVE NË KOMBËTAREN U22, MESHKUJT 

6 Korrik, 2023 

 

 

Selektori Faton Mustafa dhe trajnerët Ramadan Parduzi dhe Valon Mustafa, kanë publikuar listën 

përfundimtare të volejbollistëve të ftuar në Kombëtaren U22 të Kosovës, për grumbullimin e 

radhës, i cili do të mbahet më 10 korrik, 2023, me fillim nga ora 11:00 në "Hotel Voci", në 

Suharekë. 

 

 

 

 

 

 

 



 

                                                                      
  

KOSOVA U19 NISET PËR NË BULLGARI, ZHVILLON NDESHJE 

KONTROLLUESE ME KOSOVËN U22 PARARAPKISHT 

9 Korrik, 2023 

 

Kombëtarja U19, femrat, e Kosovës në volejboll është nisur drejt Bullgarisë, aty ku e pret testi i 

vështirë që sjellë konkurrenca e fortë në Kampionatin Ballkanik. 

"Dardanet", e drejtuara nga selektori Berat Husaj dhe ndihmësit e tij Rudina Berisha dhe Drilon 

Haziri, do të testojnë forcat me Kombëtaret më të forta të regjionit, mes datave 10-14 korrik, 2023. 

Kosova U19, para nisjes, zhvilloi një ndeshje kontrolluese kundër Kosovës U22, në mënyrë që të 

fitohet tempoja e duhur para testit të parë kundër Malit të Zi, të hënën, me fillim nga ora 18:00. 

Ndeshjen e dytë, vashat tona e zhvillojnë me 12 korrik kundër nikoqirit të garës, Bullgarisë, ndërsa 

rezultatet nga këto dy ndeshje përcaktojnë fatin e mëtutjeshëm të tyre në këtë garë. 

 

 

 

 

 

 



 

                                                                      
  

KOSOVA U22 SOT FILLON KAMPIN 11 DITORË, PARA KUALIFIKUESEVE TË 

EVROPIANIT 

9 Korrik, 2024 

 

Kombëtarja U22, femrat, e Kosovës është vendosur në Hotel "Freskia" të Skenderajt, ku do t'i 

nënshtrohet një kampi 11 ditorë, para aventurës së vështirë që e pret në kualifikueset e Kampionatit 

Evropian, të cilat do të mbahen në Çeki, mes datave 20-23 korrik, 2023. 

Kosova do të jetë pjesë e Grupit C, së bashku me Çekinë, Turqinë dhe Austrinë. 

"Dardanet" do të stërviten nga dy herë në ditë, në mëngjes duke kombinuar fitnesin dhe anën 

teknike në palestër, duke i ndarë lojtaret në grupe - nga 1 orë e 45 minuta për secilin grup në 

mëngjes. 

Në mbrëmje angazhohet i tërë grupi për të punuar ne anën taktike dhe përgatitjen e lojës. 

 

 

 

 

 

 

 



 

                                                                      
  

LISTA E TË FTUARAVE TË KOMBËTARES SË KOSOVËS U22, FEMRAT 

9 Korrik, 2023 

 

Selektori Ylli Kadriu dhe ndihmësit e tij, Dardan Husaj dhe Kastriot Azemi, kanë vendosur për 

listën përfundimtare të të ftuarave në Kombëtaren U22, femrat, para kualifikueseve të Kampionatit 

Evropian që do të mbahet në Çeki, mes datave 20-23 korrik, 2023. 

 

 

 

 

 

 

 

 

 



 

                                                                      
  

KOSOVA LUFTON POR NË FUND MPOSHTET NGA BULLGARIA 

12 Korrik, 2023 

 

Kombëtarja U19 e Kosovës, femrat, ka zhvilluar edhe përballjen e dytë, pas asaj me Malin e Zi 

ku pësuan disfatë, në kuadër të Kampionatit Ballkanik të kësaj grupmoshe kundër nikoqirit të 

garës, Bullgarisë, të mërkurën pasdite. 

Vashat "Dardane" nuk arritën të parandalojnë disfatën me rezultat 3-0 (25:13, 25:16, 26:24), 

duke treguar rezistencën më të fortë në setin e tretë. 

 

 

 

 

 

 

 



 

                                                                      
  

KOSOVA U19, FEMRAT, MBYLL AVENTURËN NË KAMPIONATIN 

BALLKANIK 

13 Korrik, 2023 

 

Kombëtarja U19 e Kosovës, femrat, ka përfunduar aventurën në Kampionatin Ballkanik për 

grupmoshën nën 19-vjeç, ndërsa zhvilloi tri përballje në Sofje të Bullgarisë, aty ku zuri vend gara. 

Në përballjen e fundit, vashat "Dardane" u ndeshën me Rumaninë, e cila gëzon një ekip tejet të 

talentuar volejbollistesh. 

Kosova pësoi disfatë me rezultat 0-3 (22-25, 14-25, 25-27), duke treguar paraqitje të mirë në 

momente të caktuara, sidomos në setin e parë dhe të tretë. 

 

 

 

 

 

 

 

 

 

 

 

 



 

                                                                      
  

KOSOVA U19, MESHKUJT, MBYLL AVENTURËN NË KAMPIONATIN 

BALLKANIK 

14 Korrik, 2023 

Kombëtarja e Kosovës U19 në volejboll, meshkujt, i ka dhënë fund aventurës në Kampionatin 

Ballkanik të kësaj grupmoshe të zhvilluar në Shqipëri. 

Djelmoshat "Dardanë" në përballjen e fundit të këtij kompeticioni luajtën kundër Bosnjës dhe 

Hercegovinës, nga e cila u mposhtën me rezultat 3-0 (25:5 27:25 25:18). 

Tanët treguan lojë të mirë në setin e dytë, por që rezultoi e pamjaftueshme për të parandaluar 

disfatën. 

Tash, Kosova U19 rikthehet në vendlindje për t'u përgatitur për garat tjera, dhe me një eksperiencë 

të re nga e cila mund të ndërtojë. 

 

 

 

 



 

                                                                      
  

SERBIA NUK SHFAQET NË FUSHË, KOSOVA U22 FITON PIKË NË 

TAVOLINË 

14 Korrik, 2023 

 

Kosova U22, femrat, ka fituar pikë në tavolinë në Kampionatin Ballkanik të Beach Volley, në 

përballjen kundër Serbisë. 

Serbia nuk u paraqit në fushë, andaj kjo nënkuptoi që vashat tona (Yllka Jashari/Melirona 

Avdullahu), të drejtuara nga Vildane Jashari, fituan pikët e para në këtë Kampionat Ballkanik, i 

cili është duke u mbajtur në Maqedoninë e Veriut. 

 

 



 

                                                                      
  

KOSOVA U22, MESHKUJT, FITON PIKË NË TAVOLINË - PRAPË SERBIA 

NUK SHFAQET NË FUSHË 

14 Korrik, 2023 

 

Pasi refuzoi të dalë në fushë në konkurrencën e femrave, Serbia përsëri ka veporuar njëjtë edhe 

në përballjen me "Dardanët" e rinj, në Kampionatin Ballkanik të Beach Volley, të premten 

pasdite. 

Kështu, ekipi i Kosovës i përbërë nga dyshja Ermal Maliqi/Erion Bajrami dhe e drejtuar nga 

Arben Bislimi, fiton pikë në tavolinë dhe vazhdon me përballjet tjera gjatë ditës së nesërme. 

Tanët do t'i luajnë edhe dy ndeshje, kundër Maqedonisë dhe Rumanisë, në fazë të grupeve, në 

kërkim të plasmanit të mëtutjeshëm. 

 

 

 

 

 

 



 

                                                                      
  

KOSOVA U22, MESHKUJT, NËNKAMPION TË BALLKANIT 

16 Korrik, 2023 

Kombëtarja U22 e Kosovës në Beach Volley, fillimisht siguroi finalen e madhe të Kampionatit 

Ballkanik, pas një paraqitjeje brilante në gjysmëfinale. 

Ekipi i "Dardanëve", i përbërë nga dyshja Ermal Maliqi/Erion Bajrami dhe e drejtuar nga trajneri 

Arben Bislimi, në gjysmëfinale u tregua i fortë për rivalët nga Rumania, Denis Boldis/George 

Breban, të cilët i mposhtën me rezultat 2-0 (21-18, 21-17). Ishte një fitore e madhe ndaj një ekipi 

tejet kualitativ.  

Ndërsa, në finale, Kosova U22 është ndeshur me Turqinë (Batuhan Kuru\Sacit Kurt). Djelmoshat 

e Kosovës zhvilluan një ndeshje të jashtëzakonshme, por nuk arritën të fitonin. Dyshja 

Maliqi/Bajrami pësoi humbje me rezultatin 0:2 (14:21, 11:21) kundër Turqisë. Edhe pse nuk 

arritën të marrin titullin, përkushtimi dhe performanca e tyre janë vlerësuar. 

Ekipi i Kosovës arriti të kualifikohet në finale të Kampionatit Ballkanik U22 në beach volley, një 

arritje e rëndësishme për sportin dhe përfaqësimin e vendit tonë. Të përfshihesh në një garë kaq të 

nivelit të lartë dhe të konkurosh me dyshet e tjera të talentuara është një sukses në vetvete. 

Urojmë të gjithë pjesëmarrësit e përfaqësueses së Kosovës në beach volley për përpjekjen dhe 

ndeshjet e tyre të mrekullueshme. Ju jeni burim frymëzimi dhe krenaria e vendit tonë.  

 

 

 

 

 

 

 

 



 

                                                                      
  

KOSOVA, KAMPIONE BALLKANIKE U-22 

17 Korrik, 2023 

 

Kombëtarja e Kosovës në beach volley U22, në konkurencën e femrave ka fituar titullin e 

kampionit në Kampionatin Ballkanik U-22 në rërë. 

Dyshja Melirona Avdullahu/Yllka Jashari në finale kanë mposhtur kombëtaren turke me rezultat 

2:1 në sete (21:19, 18:21, 15:4). 

Ballkaniku u mbajt në Shtip të Maqedonisë së Veriut, ndërsa dyshja Avdullahu/Jashari gjatë tri 

ditëve të garës kanë treguar lojëra cilësore. 

Urime ekipeve tona dhe Federatës së Volejbollit të Kosovës për arritjen dhe suksese në garat e 

ardhshme. 

 

 

 

 

 

 

 

 

 

 

 

 

  



 

                                                                      
  

VALON MUSTAFA BËHET GJYQTARI I PARË ME LICENCË 

NDËRKOMBËTARE NË BEACH VOLLEY 

17 Korrik, 2023 

 

Gjyqtari i mirënjohur kosovar, Valon Mustafa është bërë gjyqtari i parë nga Kosova që merr 

licencën, e cila i jep të drejtën për ndarje të drejtësisë në nivel ndërkombëtar në Beach Volley. 

Mustafa iu nënshtrua kursit disaditorë në Leuven të Belgjikës, të cilin e kreu me sukses. në proces 

duke marrë licencën e gjyqtarit me kredenciale ndërkombëtare. 

Në këtë kurs morën pjesë 20 gjyqtarë volejbolli nga e gjithë Evropa. FVK uron Mustafën për 

suksesin.  

 

 

 

 

 

 

 

 

 

 

 

 

 



 

                                                                      
  

KRERËT E FVK-SË BASHKË ME KOSOVËN U22 VIZITOJNË PREKAZIN 

LEGJENDAR 

17 Korrik, 2023 

Presidenti i Federatës së Volejbollit të Kosovës, Bahri Gjinovci dhe sekretari i përgjithshëm, Valon 

Nikqi vizituan sot kampin stërvitor të Kosovës U22, femrat, në Skenderaj. 

Gjinovci dhe Nikqi shikuan mbarëvajtjen e stërvitjeve dhe i uruan fat vashave bashkë me stafin 

teknik, ndërsa shfrytëzuan këtë rast që bashkarisht të vizitojnë Prekazin legjendar për të bërë 

homazhe te heronjtë e rënë dëshmorë nga familja Jashari. 

Kombëtarja duket e motivuar dhe e bashkuar para sfidës së vështirë të kualifikueseve të 

Kampionatit Evropian, me "Dardanet" që do të udhëtojnë drejt Çekisë më datën 20 korrik, për 

kualifikueset e Kampionatit Evropian të grupmoshës U22. 

Kosova është në të njëjtin grup me Kombëtare tejet kualitative si Turqia, Çekia dhe Austria. 

Presidenti Gjinovci dhe sekretari Nikqi u ndanë të lumtur me atmosferën brenda kontigjentit, 

ndërsa i uruan fat dhe plasman sa më të dinjitetshëm në këto kualifikuese. 

 

 

 

 

 

 

 

 

 

 



 

                                                                      
  

PRESIDENTI GJINOVCI VIZITON KAMPIN E KOSOVËS U22, MESHKUJT 

18 Korrik, 2023 

 

Presidenti i Federatës së Volejbollit të Kosovës (FVK), Bahri Gjinovci vizitoi të martën pasdite 

kampin stërvitor të Kombëtares U22, meshkujt, në Suharekë. 

Presidenti Gjinovci përcolli nga afër mbarëvajtjen e stërvitjeve, duke u ndarë i kënaqur me 

intensitetin e punës dhe vullnetin e djelmoshave bashkë me stafin teknik. 

Kujtojmë se Kosova U22 do të luajë në kualifikueset e Kampionatit Evropian, duke filluar nga 

data 21 deri më 23 korrik, në Istog. 

Kosova është në të njëjtin grup me superfuqinë evropiane të volejbollit, Poloninë dhe Hungarinë, 

e cila po ashtu përbën një ekip shumë kualitativ. 

Nesër, ekipi kosovar udhëton drejt Istogut ku do t'i zhvillojë dy ndeshjet në kuadër të Grupit D. 

 

 

 

 

 

 

 



 

                                                                      
  

KOSOVA U22, FEMRAT, I JEP FUND AVENTURËS KUALIFIKUESE NË 

ÇEKI 

23 Korrik, 2023 

Kombëtarja U22 e Kosovës, femrat, i ka dhënë fund kualifikueseve të Kampionatit Evropian në 

Brno të Çekisë, me ndeshjen kundër Austrisë. 

Kombëtarja U22 e Kosovës, femrat, filloi këtë rrugëtim me ndeshjen kundrejt Çekisë, ndeshjen 

në të cilën pësoi disfatë me rezultat 3-0 (25-9, 25-20, 25-12), duke treguar paraqitje dinjitoze në 

setin e dytë, të cilin e humbi me pesë pikë diferencë. Vashat "Dardane" edhe në ndeshjen e dytë 

patën një test jashtëzakonisht të vështirë ndaj një rivali tejet të fortë siç është Turqia, nga e cila 

pësoi disfatë me rezultat 3-0 (25-10, 25-9, 25-16). Në ndeshjen e fundit të këtij kampionatit 

"Dardanet" pësuan disfatë me rezultat 3-1 kundrejt Austrisë (25-19, 11-25, 16-25, 19-25), por 

duke treguar paraqitje dinjitoze në proces në disa momente gjatë ndeshjes. 

Selektori Ylli Kadriu është shprehur tejet i lumtur me grupin e vajzave, me punën e bërë, 

atmosferën dhe paraqitjen e tyre në secilën seancë stërvitore dhe ndeshje. 

 

 

 

 

 

 

 

 

 

 

 

 



 

                                                                      
  

HISTORIKE: KOSOVA SIGURON FAZËN E GRUPEVE TË KAMPIONATIT 

EVROPIAN 

25 Korrik, 2023 

Kombëtarja U22 e Kosovës në Beach Volley, meshkujt, ka shkruar historinë duke siguruar fazën 

e grupeve në këtë grupmoshë dhe konkurrencë për herë të parë ndonjëherë. 

Ekipi i përbërë nga dyshja e volejbollistëve Ermal Maliqi/Erion Bajrami dhe e drejtuar nga trajneri 

Fatlum Hajrizi arriti që të mposht Kroacinë, pasi paraprakisht kishte mposhtur Skocinë dhe 

Irlandën e Veriut, ndërsa pësoi disfatë nga Sllovakia. 

Në ndeshjen vendimtare, Kosova mposhti Kroacinë me rezultat 1-2 (18-21, 21-16, 12-15). 

Me këtë fitore, Kosova u kualifikua në fazën e grupeve të Kampionatit Evropian, ku do të marrin 

pjesë 32 ekipet më të mira të Kontinentit të Vjetër në Beach Volley. 

"Dardanët" tash do të jenë pjesë e Grupit G, bashkë me superfuqitë Poloninë, Norvegjinë dhe 

Hungarinë. 

FVK përgëzon djelmoshat dhe trajnerin për suksesin e arritur dhe i uron suksese të mëtutjeshme. 

 

 

 

 

 

 

 

 

 



 

                                                                      
  

DRITA E FITON TË DREJTËN E ORGANIZIMIT TË KUPËS BALLKANIKE 

PËR KLUBE 

4 Gusht, 2023 

Klubi i volejbollit Drita, e ka marrë dritën e gjelbërt nga Asociacioni Ballkanik i Volejbollit 

(BVA), për organizimin e Kupës së Ballkanit për klube. Lajmin e kanë mirëpritur drejtuesit e 

klubit, por edhe përfaqësuesit e Komunës, sepse ardhja e ekipeve nga mbarë Ballkani pritet t’a ri-

sjellë vëmendjen e sportdashësve në qytetin e Gjilanit. Kupa Ballkanike për klubet e volejbollit, 

do të zhvillohet në Gjilan nga 15-20 shtator 2023. Kjo ka qenë hera e dytë që Drita e fiton të drejtën 

e organizimit të Kupës Ballkanike, pasi më herët në vitin 2018, e kishte pritur edhe gjigantin 

evropian Besiktas dhe skuadrën rumune CSM Lugoj. 

 

 

 

 

 

 

 

 

 

 

 
 



 

                                                                      
  

KV PEJA PJESË E KUPËS BALLKANIKE 

4 Gusht, 2023 

 

Kupa Ballkanike për klubet e volejbollit në konkurencën e djemve do të organizohet në Bursa të 

Turqisë. 

Skuadra që do ta përfaqësojë Kosovën në këtë garë është kampioni KV Peja. 

Verdhezinjtë nga Peja do të jenë në një grup sfidues, me nikoqirin Bursa Buyuksehir, Universitetin 

e Tetovës, Pigasos Polichnis nga Greqia dhe me klubin serb MOK Spartak. 

BVA ia ka besuar të drejtën e organizimit të garës së konkurencës së djemve, klubit turk nga Bursa. 

Peja pas formës së mirë që e tregoi vitin e kaluar në kamoionatin vendor, do ta bëjë më të mirën 

që ta përfaqësojë denjësisht volejbollin kosovar edhe në Kupën Ballkanike. 

 

 

 

 

 

 



 

                                                                      
  

HAPET AFATI KALIMTAR 

15 Gusht, 2023 

Në bazë të Rregullores së FVK-së për transferimin e lojtarëve, nga data 15 Gusht 2023 është hapur 

afati kalimtar për volejbollistë/e. Afati kalimtar ka qenë i hapur deri me 31 Gusht 2023.  

64 kërkesa për kalime gjatë afatit kalimtar, janë evidentuar në adresë të komisionit përkatës. 

Ka dominuar konkurenca e vajzave, ku në të gjitha garat janë pranuar 35 kërkesa, kurse në atë të 

djemve 29 tjera. 

 

 

 

 

 

 

 



 

                                                                      
  

KRERËT E FVK-SË NË HAPJE TË CEV EUROVOLLEY 2023 

15 Gusht, 2023 

Në Verona të Italisë është zhvilluar ndeshja hapëse e Kampionatit Evropian në volejboll për vajza 

CEV EuroVolley 2023. 

Me ftesë të presidentit të Federatës Italiane të Volejbollit Giuseppe Manfredi, presidenti i FVK-së 

Bahri Gjinovci, i shoqëruar nga sekretari i përgjithshëm i FVK-së Valon Nikqi, e kanë ndjekur nga 

afër hapjen e kësaj gare. 

Takimi që e hapi edicionin e 33-të të evropianit të vajzave, mes Italisë dhe Rumanisë, u zhvillua 

në koloseun e Veronës, në një spektakël madhështor, në ambient të hapur. 

Vizitën në Itali, Gjinovci e Nikqi e kanë shfrytëzuar edhe për takime të shumta zyrtare e jozyrtare 

me përfaqësues të CEV, federatave nga shtetet evropiane dhe yje të shumta të këtij sporti. 

Duke e falënderuar për ftesën presidentin e Federatës Italiane të Volejbollit z. Manfredi, krerët e 

FVK-së kanë marrë poashtu premtimin për një bashkëpunim të afërt, i cili do të konkretizohet me 

ndihmë që Federata Italiane do t’i ofrojë asaj kosovare. 

Për herë të tretë rradhazi, CEV Kampionati Evropian, po mbahet në katër shtete të ndryshme, këtë 

herë në Itali, Gjermani, Estoni e Belgjikë. 

 

 

 

  

 

 

 



 

                                                                      
  

KOSOVA PJESËMARRËSE NË BALLKANIKUN E BEACH VOLLEY 

24 Gusht, 2023 

 

Pogradeci do t’i presë ekipet më të mira të beach volley në grupmoshën U20, te djemtë e vajzat, 

në BVA Kampionatin Ballkanik, që organizohet nga Federata Shqiptare e Volejbollit (FSHV). 

Kosova paraqitet me dy ekipe, nga një në secilën grupmoshë, ku pritet të ketë konkurencë të 

lartë. 

Te vajzat, Kosova përfaqësohet nga Laura Zeneli (19 vjeçare) dhe Agnesa Koxha (19 vjeçare), të 

cilat drejtohen nga trajnerja Vildane Jashari. 

Në konkurencën e djemve, vendi ynë përfaqësohet nga Enes Shabani (18 vjeçar) dhe Yll Salihu 

(19 vjeçar). Ekipi i djemve udhëhiqet nga trajneri Kastriot Azemi. 

Në këtë kampionat ballkanik në beach volley, përveç Kosovës marrin pjesë edhe Shqipëria si 

nikoqire, pastaj Turqia, Rumania e Moldavia 

BVA U20 Kampionati Ballkanik në beach volley, zhvillohet në qytetin e bukur të Pogradecit, 

nga 25 deri me 27 gusht 2023. 

 

 

 



 

                                                                      
  

KOSOVA, U-20, FEMRAT, NËNKAMPIONE E BVA KAMPIONATIT 

BALLKANIK NË BEACH VOLLEY 

27 Gusht, 2023 

Kombëtarja e Kosovës në beach volley, fillimisht e shijoi fitoren e parë në konkurencën e vajzave 

në ballkanikun U20, pasi dyshja jonë L. Zeneli/A. Koxha, mposhti 2:0 dyshen nga Shqipëria 

E.Ramo/I. Metanj.  

Fitoren, dyshja jonë e vazhduan edhe ndaj Rumanisë 2, me rezultat 2:1 në sete 25:23; 21:23; 15:13. 

Ndërsa, fitorja ndaj Shqipërisë 2:0 (21:12; 21:17), ia siguroi vajzave tona finalen e madhe. Në 

finale, ato pësuan disfatë, duke u shpalluar kështu nënkampione ballkanike në beach volley të 

mbajtuar në Pogradec të Shqipërisë.  

 

 

 

 

 



 

                                                                      
  

BEACH VOLLEY: KOSOVA SHKËLQEN NË “TIRANA OPEN” 

28 Gusht, 2023 

 

Ekipet nga Kosova kanë lënë gjurmë edhe në garën e fundjavës në beach volley “Tirana Open”, e 

cila u mbajt në kryeqytetin shqiptar. 

Në një organizim të bukur në sheshin kryesor të Tiranës, nga 25 deri më 27 gusht 2023, adhuruesit 

e volejbollit në rërë, kanë patur mundësi të shohin nga afër spektaklin që dhuroi kjo garë. 

Finalet e djemve dhe vajzave, poashtu sollën duele interesante, mes ekipeve kosovare, që e 

dominuan garën. 

Te djemtë, kampionë u shpallën Ermal Maliqi/Erion Bajrami, të cilët në finale mposhtën dyshen  

Gazmend Husaj/Dardan Husaj. 

Te vajzat dyshja Adelajda Prenga/Xhudjena Kruti triumfoi ndaj çiftit ferizajas Valmira 

Ramadani/Loresa Avdyli. 

Ky aktivitet u organizua nga Federata Shqiptare e Volejbollit në bashkëpunim me KS Tirana dhe 

mbështetjen e Bashkisë së Tiranës. 

 

 



 

                                                                      
  

FVK VENDOS PËR RRITJE 100% TË SHPËRBLIMEVE PËR KAMPIONËT 

30 Gusht, 2023 

Bordi i FVK-së në mbledhjen e fundit të mbajtur më 30 gusht 2023, vendosi për rritjen e shumës 

së shpërblimit për ekipet kampione në Superligën A të dyja gjinive. Rritja është bërë për 100% në 

raport me shumat e deritashme, sipas së cilës kampioni i edicionit 2023/24 do të marrë 5000€, 

kurse nënkampioni 2000€. 

Deri tash kampioni ka fituar 2500€, kurse nënkampioni 1000€ dhe në këtë formë FVK synon ta 

fillojë një trend të vazhdueshëm të rritjes nga viti në vit, për të motivuar ekipet e volejbollit dhe në 

shërbim të komunitetit të volejbollit. Poashtu, për herë të parë, në listë të shpërblimeve do të futen 

edhe kampionët e grupmoshave. 

Sipas vendimit të bordit të FVK-së, kampionët e edicionit 2023/2024 U18 (m & f), do të 

shpërblehen nga FVK-ja në shumë prej 900€, kurse nënkampionët do të marrin 400€. Superliga A 

(m & f) do të fillojë garat e edicionit 2023/24 më 30 shtator-1 tetor 2023, kurse Superliga B dhe 

Liga e Parë në të dyja konkurencat, nis garat më 7/8 tetor 2023. 

PËR HERË TË PARË, SISTEMI ELEKTRONIK (E-SCORESHEET) NË GARAT 

E VOLEJBOLLIT 

31 Gusht, 2023 

Me vendim të bordit të FVK-së, nga ky vit në të gjitha garat e volejbollit kosovar do të aplikohet 

sistemi elektronik i proceseve. Kjo do e dërgojë volejbollin kosovar në një nivel tjetër të 

organizimit, duke u rreshtuar me garat serioze evropiane e botërore. 

Poashtu sistemi elektronik “e-scoresheet” do të ndihmojë në procesimin në kohë reale të 

rezultateve të ndeshjeve nga të gjitha nivelet e garave në volejbollin kosovar. FVK po bën të gjitha 

përgatitjet teknike për aplikimin e suksesshëm të këtij sistemi, qysh në sezonin e parë të aplikimit 

të tij. 

 



 

                                                                      
  

KRERËT E FVK-SË NË ASAMBLENË E 44-TË TË CEV 

2 Shtator, 2023 

Presidenti i FVK-së Bahri Gjinovci i shoqëruar nga sekretari i përgjithshëm Valon Nikqi, kanë 

marrë pjesë në punimet e Asamblesē së 44-të të Konfederatës Evropiane të Volejbollit (CEV). 

Këtë Asamble fillimisht e ka përshëndetur presidenti i FIVB-së Ary Graça, e pastaj të pranishmëve 

u është adresuar i pari i CEV-it, Aleksandar Boriçiç. 

Një theks të veçantë ka marrë pika e 11-të e rendit të ditës, ajo për “Projektet e së ardhmes”. 

Gjatë qëndrimit në Bruksel, krerët e FVK-së po e ndjekin nga afër edhe fazën finale të Kampionatit 

Evropian të vajzave. 

 

 

 

 

 

 

 

 

 

 

 

 

 

 



 

                                                                      
  

KRERËT E FVK-SË NË HAPJE TË LOJËRAVE MESDHETARE NË RËRË 

9 Shtator, 2023 

Me ceremoninë hapëse, ka filluar edhe zyrtarisht edicioni i tretë i ICMG Lojërave Mesdhetare në 

rërë “Heraklion 2023”. 

Këtë ceremoni e përcollën nga afër krerët e FVK-së, presidenti Bahri Gjinovci dhe zv. presidentja 

Mimoza Shkodra-Bislimi. 

26 sportistë nga disiplina të ndryshme, mes tyre edhe garuesit që e përfaqësojnë Kosovën në sportin 

olimpik të beach volley, defiluan në ceremoninë hapëse të ICMG Lojërave Mesdhetare në rërë. 

Bartëse e flamurit ishte volejbollistja Yllka Jashari, e cila në garat e vajzave është paraqitur së 

bashku me Melirona Avdullahun, të udhëhequra nga trajnerja Vildane Jashari. 

Te djemtë, Kosova është paraqitur me Ermal Maliqin e Erion Bajramin, të cilët drejtohen nga 

trajneri Fatlum Hajrizi. 

Kosova në këto gara është përfaqësuar edhe përmes gjyqtarit të beach volley, Valon Mustafa. 

Në ditën e pestë të këtyre lojërave dyshja kosovare e konkurencës së djemve Erion Bajrami/Ermal 

Maliqi, ka pësuar disfatë nga çifti francez Aye me rezultat 2:0, në sete 21:14; 21:11). Në ndeshjen 

e dytë të Lojërave Mesdhetare në rërë që është mbajtur në Heraklion të ishullit Kreta në Greqi, 

Bajrami e Maliqi patën një super paraqitje në duelin e tyre ndaj çiftit nga Maroku Noufal/Yakko, 

të cilët i mposhtën 2 me 1, në sete 21:23, 22:10 dhe 15:9. Në ndeshjen e tretë, Kombëtarja e djemve 

pësoi nga ajo e Greqisë me rezultat 2:0. Pavarësisht kësaj, “Dardanët” treguan paraqitje dinjitoze, 

duke e regjistruar një fitore nga tri ndeshje në grupin D. 

Dyshja e vajzave tona Melirona Avdullahu/Yllka Jashari, në ndeshjen e parë është mposhtur nga 

Greqia, në sete 21:11; 21:10. Dyshja u mposhtën edhe në ndeshjen e dytë nga çifti qipriot 

Konstantopoulou/Gursaova, me rezultat 2:0, në sete 21:16, 21:19. 

 

 



 

                                                                      
  

TRAJNERI I NJOHUR TURK BAHADIR AKSOY U PRIT NË FVK 

19 Shtator, 2023 

Një prej trajnerëve më të sukseshëm të Superligës në volejbollin turk, Bahadin Aksoy, ka 

qëndruar të martën në selinë e Federatës së Volejbollit të Kosovës. 

Presidenti i FVK-së Bahri Gjinovci, së bashku me sekretarin e përgjithshëm Valon Nikqi dhe me 

anëtarin e bordit Gazmend Husaj, i kanë uruar mirëseardhje trajnerit Aksoy. 

Sekretari i përgjithshëm FVK-së Valon Nikqi, së bashku me anëtarin e bordit Gazmend Husaj, 

poashtu e kanë njoftuar për zhvillimet dhe rrugën që është duke ndjekur volejbolli në Kosovë. 

Ai do të angazhohet për një vit në shërbim të Kombëtareve të të gjitha grupmoshave dhe rritjes 

së cilësisë së volejbollit. 

I gëzuar për këtë vizitë dhe fillimin e bashkëpunimit, ka qenë edhe strategu turk Bahadir Aksoy, i 

cili I ka përgëzuar krerët e shtëpisë kosovare të volejbollit, për vizionin e misionin që këtë sport 

ta ngrisin sa më lartë. 

66 vjeçari e ka shprehur entuziazmin e tij, që gjatë kohës së qëndrimit në Kosovë, do të ketë 

mundësi të e ndjekë nga afër edhe BVA Kupën Ballkanike për klube, që organizohet në Gjilan 

nga 19 e deri më 21 shtator 2023. 

 

 

 

 

 

 

 



 

                                                                      
  

MBYLLET BVA KUPA BALLKANIKE PËR KLUBE 

22 Shtator, 2023 

Për tre ditë rradhazi Gjilani ka qenë arenë e klubeve të volejbollit nga 4 shtete ballkanike, duke e 

pritur për herë të dytë, Kupën e Ballkanit për klube. 

Skuadra turke Galatasaray SK, u shpall kampione e garës, pasi i regjistroi 3 fitore, të fundit ndaj 

nikoqirit Dritës. 

Me një organizim fantastik dhe shumë cilësor, Kupa Ballkanike mori notat më të larta të vlerësimit, 

nga zyrtarët e BVA-së dhe mysafirët. 

Në këtë event, në ditën e tretë u organizua edhe ceremonia solemne e ndarjes së çmimeve, ku 

presidenti i FVK-së Bahri Gjinovci, i shoqëruar nga i pari i Gjilanit, Alban Hyseni. 

Medaljet e argjendta u ndanë nga z. Kushtrim Zeqiri, drejtor për sport në Gjilan, ndërsa të bronztat 

znj. Mimoza Shkodra - Bislimi, nënkryetare e FVK-së. 

FVK e uron KV Drita për organizimin cilësor të eventit, duke demostruar fuqishëm se volejbolli 

kosovar ka kapacitete për organizim të garave serioze rajonale e ndërkombëtare. 

Klasifikimi final: 

1. GALATASARAY SK 

2. AO MARKOPOULOS 

3. SKENDERBEU SK 

4. KV DRITA 

Çmimet individuale 

- Çmimi “Fair Play” • Adelajda Prenga (KV Drita) 

- Libero më e mirë • Anxhela Mehmeti (Skenderbeu) 

- Pranuesja më e mirë • Asimina Nikologianni (A.O. Markopoulo) 

- Qendra më e mirë • Aycin Akyol (Galatasaray) 



 

                                                                      
  

- Korrektorja më e mirë • Daniele Amina Cuttino (Galatasaray) 

- Pasuesja më e mirë • Lara Nagels (A.O. Markopoulo) 

- Lojtarja më e mirë e garës (MVP) • Logan Ashley Eggleston (Galatasaray) 

FOTO NGA BVA KUPA BALLKANIKE PËR KLUBE 

 

 

 

 

 

 

 

 

 

 

 

 

 

 

 

 

 

 



 

                                                                      
  

KOSOVA PJESË E KONVENTËS SË 5-TË TË TRAJNERËVE 

23 Shtator, 2023 

Për të pestin vit rradhazi, Kosova është përfaqësuar me trajnerët e volejbollit, në Konventën e 

Trajnerëve. 

Kjo Konventë është aktivitet në kuadër të "School Project" që organizohet nga Konfederata 

Europiane e Volejbollit në datat 22-24 Shtator në Sofje të Bullgarisë. 

Volejbolli kosovar është përfaqësuar përmes trajnerëve Olta Kalludra, Ramadan Parduzi, Egzona 

Geci, Fetah Gashi e Ajne Millaku. 

Në hapje të këtij eventi, pjesëmarrësit janë pritur nga i pari i CEV-it, Aleksandër Boriçiç, i cili 

ishte pjesë e ceremonisë së mirëseardhjes për të gjithë trajnerët. 

Konventa në kuadër të “School Project” e organizuar nga Konfederata Evropiane e Volejbollit 

(CEV), e ka për qëllim edukimin e trajnerëve dhe mësuesve të volejbollit nga e gjithë Europa.  

Presidenti i CEV, Boriçiç, e vlerësoi rëndësinë e këtyre aktiviteteve në edukimin e mësuesve të 

volejbollit por dhe duke krijuar ura bashkëpunimi midis tyre. 

 

 

 

 

 

 

 

 

 

 



 

                                                                      
  

KV SKËNDERBEU FITUES I SUPERKUPËS 

24 Shtator, 2023 

Skënderbeu e ka fituar Superkupën e Kosovës 2023, pasi në një super ndeshje e mposhti KV Peja 

me rezultat 3:2. 

Ndeshja është karakterizuar nga rivalitet i fortë dhe paraqitje shumë e mirë, me Skënderbeun që 

në setin e fundit e ruajti përqëndrimin për ta fituar trofeun e parë të sezonit. 

Takimi në sete u mbyll 25:19, 25:23, 23:25, 22:25, 12:15. 

FVK e uron KV Skënderbeu për suksesin në Superkupë. 

 

 

 

 

 

 

 

 

 

 

 

 

 



 

                                                                      
  

ORGANIZOHET SEMINAR PËR GJYQTARËT PARA FILLIMIT TË 

EDICIONIT TË RI 

24 Shtator, 2023 

Federata e Volejbollit e Kosovës (FVK) në bashkëpunim me Shoqatën e Gjyqtarëve të 

Volejbollit, e ka organizuar seminarin me temat “Standardet ndërkombëtare të referimit” dhe 

“Procesi elektronik e-scoresheet”. 

Gjyqtarëve kosovarë të volejbollit, u ka ligjëruar lektori nga CEV, Aziz Yener, i njohur për 

punën e tij si trajner e gjyqtar i volejbollit. 

Seminari pati për qëllim njoftimin e gjyqtarëve kosovarë me përditësimet e fundit rreth 

rregullave të referimit, e poashtu me njoftimin më në detaje të procesit e-screensheet”, i cili do të 

fillojë së aplikuari nga ky vit në garat e volejbollit në Kosovë. 

 

 

 

 



 

                                                                      
  

U PREZANTUA PROCESI “E-SCORESHEET” DHE PROGRAMI “WEB 

COMPETITION MANAGER” 

27 Shtator, 2023 

Me organizim të Federatës së Volejbollit të Kosovës, në amfiteatrin e Fakultetit të Edukimit Fizik 

dhe Sportit (FEFS) është mbajtur seminari për procesin elektonik të ndeshjeve “e-scoresheet” dhe 

programin “Web competition manager”. 

Sekretari i Përgjithshëm i FVK-së z. Valon Nikqi ka ligjëruar para përfaqësuesve të klubeve (team 

menaxherëve) dhe proces mbajtësve, të cilët nga ky vit do ta aplikojnë sistemin elektronik të 

mbajtjes së procesit të ndeshjeve në volejboll. 

Të pranishmëve u janë drejtuar edhe z. Ardian Ibraj, komesar i garave si dhe Burim Zymberi, 

kryetar i Shoqatës së Gjyqtarëve të volejbollit, duke folur pë rëndësinë dhe detajet e këtij procesi 

Ky do të jetë një hap tjetër i rëndësishëm për volejbollin kosovar, duke e ngritur në nivele tjera, 

përmes digjitalizimit dhe përcjelljes së trendeve botërore të zhvillimit të këtij sporti. 

Nga ky vit, në volejbollin kosovar, do të fillojë së aplikuari “e-scoresheet”, e qëllimi i takimeve të 

tilla ishte që ta bëjnë më të lehtë të pranueshme, çdo informatë rreth këtij procesi, përmes së cilit 

po synohet transformimi modern i volejbollit kosovar. 

 

 

 

 

 

 

 

 

 



 

                                                                      
  

NË FUNDJAVËN E 30 SHTATORIT DHE 1 TETORIT U RIKTHYEN 

EMOCIONET E SUPERLIGËS A 

 

Superliga A në të dyja konkurencat, nisi aventurën e re, për edicionin 2023/24, gjatë ndeshjeve që 

janë në program në fundjavë. 

Edicioni 2023/24 në të gjitha rangjet e garave të volejbollit, ka sjellë për herë të parë aplikimin e 

proceseve elektronike “e-scoresheet”, përmes së cilave, volejbolli i vendit tonë bën një hap të madh 

drejt digjitalizimit dhe ofrimit të të dhënave në kohë reale, për secilën ndeshje. 

 

KOSOVA E ITALIA ME BASHKËPUNIM TË RI NË VOLEJBOLL 

29 Shtator, 2023 

Presidenti i Federatës së Volejbollit të Kosovës Bahri Gjinovci, ka udhëtuar në drejtim të Tiranës 

për takim të veçantë me presidentin e Federatës Italiane të Volejbollit, Giuseppe Manfredi, i cili 

qëndroi në kryeqytetin shqiptar në një vizitë dy ditore, me ftesë të Federatës Shqiptare të 

Volejbollit (FSHV). 

Gjatë takimeve e bisedave përgjatë dy ditëve, presidenti Bahri Gjinovci, duke iu falënderuar edhe 

nikoqirit Erlind Pëllumbi, ka biseduar me të parin e volejbollit italian për shumë çështje me rëndësi 

për të dyja palët. 

Gjinovci e Manfredi, e kanë realizuar takimin në Tiranë, i cili i pason takimet e mëhershme që i 

kanë patur në eventet e mëdha të volejbollit botëror. 

Federata Italiane e drejtuar nga z. Manfredi, ka shprehur gadishmërinë e sinqertë që të jetë më afër 

volejbollit kosovar. 

Manfredi i ka ofruar homologut të tij kosovar që tu mundësohet trajnerëve kosovarë të jenë pjesë 

e grumbullimeve të Kombëtares Italiane në të dyja gjinitë. 



 

                                                                      
  

Poashtu palët u pajtuan që ekspertë të volejbollit italian, trajnerë të grupmoshave të reja te djemtë 

e vajzat, të qëndrojnë në Kosovë, duke kontribuar direkt në këto grupmosha. 

Manfredi, i cili edhe më herët është njoftuar hollësisht me ritmin e përparimit të klubeve, nivelit 

të garës dhe organizimeve të FVK-së, ka treguar haptazi simpatinë e tij për volejbollin e vendit 

tonë. 

Ai i dhuroi një fanelë të Kombëtares italiane të parit të FVK-së Bahri Gjinovci. 

Italia si superfuqi e sportit të rrjetës, do të jetë një aleat i rëndësishëm në hapat tjerë zhvillimor, që 

janë në planin e punës së FVK-së, ka thënë mes tjerash Gjinovci. 

Manfredi pritet që së shpejti ta vizitojë edhe Kosovën, ftesë të cilën e pranoi nga homologu i tij 

kosovar. 

Qëndrimin e tij në Tiranë, kreu i Federatës Italiane të Volejbollit, e ka cilësuar të frytshëm, duke i 

llogaritur si partnere serioze të dy federatat, atë të Kosovës e Shqipërisë. 

 

 

 

 

 

 

 

 

 

 

 



 

                                                                      
  

KV PEJA UDHËTON NË TURQI, GATI PËR KUPËN BALLKANIKE 

3 Tetor, 2023 

 

Kampioni i Kosovës në volejboll, KV Peja është nisur në drejtim të Bursas, ku do të jetë pjesë e 

BVA Kupës Ballkanike në volejboll për djem. 

Sipas shortit, KV Peja do të garojë në grupin B, së bashku me Bursa Buyuksehir dhe KV 

Universiteti Tetovë. 

Në grupin A, garojnë OK Bosna nga BeH, Pigassos Polichnis nga Greqia, Spartak nga Serbia. 

Ndeshjet e BVA Kupës Ballkanike do të zhvillohen në palestrën Cengiz Göllü në Bursa të 

Turqisë. 

Kjo garë zhvillohet nga 4 deri më 7 tetor 2023. 

 

 

 



 

                                                                      
  

ITALIA BËN HAPIN E PARË DREJT BASHKËPUNIMIT ME FVK-NË DHE 

FSHV-NË 

4 Tetor, 2023 

Krerët e Federatës së Volejbollit të Kosovës (FVK), presidenti Bahri Gjinovci dhe sekretari i 

përgjithshëm Valon Nikqi, e kanë zhvilluar takimin online, me zyrtarët e Federatës Italiane të 

Volejbollit Vicenzo Fanizza, Vanessa Spadano dhe Alessio Trombeta. 

Në këtë takim virtual tre palësh, ku ishin edhe drejtuesit e FSHV-së Erlind Pëllumbi, president dhe 

Ervis Dosti, sekretar i përgjithshëm, u diskutuan detaje të rëndësishme për bashkëpunimin konkret 

në të ardhmen e afërt. 

Pas takimit të javës së shkuar me presidentin e Federatës Italiane të Volejbollit, Giuseppe 

Manfreddi, krerët e FVK-së dhe FSHV-së kanë marrë detaje shtesë rreth formës dhe modaliteteve 

të bashkëpunimit në të ardhmen, ku pritet të përfshihen ekspertët italianë, të cilët do të vinë në 

vendin tonë. 

Poashtu nga ky bashkëpunim do t’u jepet mundësia edhe trajnerëve tanë, që të jenë pjesë e 

kampeve dhe grumbullimeve të Kombëtareve të secilës grupmoshë në Itali.  

 

 



 

                                                                      
  

PEJA E MBYLL AVENTURËN NË BVA CUP 

7 Tetor, 2023 

Kampioni i Kosovës në volejboll te djemtë KV Peja, është mposhtur në ndeshjen e ditës së fundit 

të garave në BVA Kupën Ballkanike në volejboll, nga skuadra greke Pigasos Polichnis. 

Peja u mposht 3 me 0, në sete 25:17, 25:17 dhe 25:14. 

Pavarësisht se Peja pati paraqitje dinjitoze në dy periudhat e para, seti i tretë ishte periudha më e 

zbehtë e pejanëve, të cilët u kufizuan në 14 pikë. 

KV Peja e mbyll aventurën në BVA Kupën Ballkanike për djem, duke e patur tash në fokus 

kryesor mbrojtjen e titullit. 

 

 

 

 

 

 

 

 

 

 

 

 



 

                                                                      
  

“LUAJ VOLEJBOLL, RRITU ME TË” VAZHDOI NË VUSHTRRI 

12 Tetor, 2023 

Projekti i shkollave të volejbollit, vazhdo me festivalin e këtij cikli të organizuar në Vushtrri. 

Target ishin dy klubet e volejbollit KV Vushtrria dhe Kv AS Vushtrria. Trajneri Blendi 

Haxhikadrija, si menaxher i projektit të CEV-it “Play volleyball - groë ëith it” (“Luaj volejboll - 

rritu me të”), ua ka spjeguar shkollave të volejbollit në Vushtrri, rëndësinë e këtij projekti të 

mbështetur nga Konfederata Evropiane e Volejbollit (CEV). Shkolla u ndanë topa, e poashtu 

fëmijëve iu spjeguan detaje nga rëndësia e marrjes me aktivitetet e volejbollit. Rreth 100 fëmijë u 

panë të entuziazmuar dhe të lumtur që e kanë zgjedhur sportin e rrjetës - volejbollin. FVK i 

falënderon shkollat e volejbollit për përkushtimin dhe kontributin në masovitetin e këtij sporti. 

Për këtë projekt të implementuar, shkruajti edhe CEV (Konfederatës Evropiane të Volejbollit). 

Implementimi i këtij projekti, është marrë si shembull i mirë i arritjes së efekteve, për ta shtrirë 

sportin e volejbollit, për çdo moshë, në çdo vend, për secilin. 

 

 

 

 

 

 

 

 

 

 

 



 

                                                                      
  

ISTREF ELEZAJ SHKËLQEN NË CEV CHALLENGE CUP 

19 Tetor, 2023 

 

Gjyqtari i vetëm kosovar me thirrje të FIVB-së, Istref Elezaj, ka marrë vlerësim maksimal gjatë 

ndarjes së drejtësisë në ndeshjen e raundit të dytë të 1/32 finales CEV Challenge Cup, mes VBC 

Casalmaggiore dhe IGOR Novara. 

Elezaj ishte gjyqtar i parë, në paraqitjen e tij të pestë në Kupat Evropiane, në Viadana të Italisë, ka 

qenë gjyqtar në duelin e dy ekipeve italiane. 

Ai mori vlerësim maksimal edhe nga delegati i ndeshjes Filipoo Niedu. 

Partner në ndarjen e drejtësisë në këtë ndeshje, Elezaj e pati gjyqtarin polak Ëojciech Glod. 

Kjo ishte ndeshja e kthimit mes këtyre skuadrave, me IGOR Novara që e fitoi edhe ndeshjen e 

dytë 3:0 (25:13; 25:18; 25:23), për ta siguruar kualifikimin në 1/16 e CEV Challenge Cup. 

Këto dy ekipe njihen për rivalitetin edhe në Serie A, ku në kuadër të së cilës garë do të ndeshjen 

edhe të dielën. 

FVK e përgëzon gjyqtarin kosovar Istref Elezaj, për paraqitjen briliante në këtë garë, duke 

përfaqësuar suksesshëm vlerat e volejbollit tonë në Evropë. 

 

 

 

 

 

 

 

 



 

                                                                      
  

KV DRITA E FITON EDICIONIN E TETË TË TURNEUT “ISMET J. 

RAMADANI” 

29 Tetor, 2023 

Në Ferizaj ka vazhduar tradita e organizimit të turneut përkujtimor “Ismet J. Ramadani”, e sjellë 

nga KVF Ferizaj. 

Këtë turne e hapi nënkryetari i Ferizajt, Lulzim Aliu, i cili theksoi nevojën që përmes aktiviteteve 

të tilla sportive, të përkujtohen ata që dhanë shumë për sportin, siç ishte edhe Ismet J. Ramadani. 

Pjesë e këtij turneu ishin ekipet KS “Tirana", KV Drita" nga Gjilani, KV "Skenderaj" dhe nikoqiri 

KVF "Ferizaj". 

Edicionin e tetë të kësaj gare e fitoi KV Drita, e cila skuadër në finale triumfoi ndaj KS Tirana me 

rezultat 3:0. 

Vendi i tretë i takoi Skenderajt, e cila skuadër me rezultat 2:1 triumfoi ndaj KVF Ferizajt. 

Lojtarja MVP e turneut u shpall pasuesja e KV " Drita", Melek Erbin Erbuğa.  

Kupën dhe medaljet ekipit fitues ia ndau Presidenti i FVK-së Bahri Gjinovci, i cili shoqërohej nga 

familjarët e të ndjerit Ismet Ramadani. 

 

 

 

 

 

 

 

 



 

                                                                      
  

NËNKRYETARI I CEV ARENA DHE PRESIDENTI I FIPAV MANFREDI NË 

KOSOVË 

16 Nëntor, 2023 

Federata e Volejbollit e Kosovës, të enjten e datës 16 Nëntor ka patur mysafirë të veçantë. 

Për herë të parë në vendin tonë ka qëndruar presidenti i Federatës Italiane të Volejbollit (FIPAV), 

Giuseppe Manfredi, i shoqëruar nga zv. Presidenti i Konfederatës Evropiane të Volejbollit (CEV), 

Renato Arena. 

Në selinë e Komitetit Olimpik të Kosovës (KOK), Manfredi e Arena janë pritur fillimisht edhe 

nga krerët e lëvizjes olimpike në Kosovë, presidenti Ismet Krasniqi e sekretari i përgjithshëm 

Besim Aliti. 

Krasniqi e Aliti, i kanë falënderuar për vizitën që i kanë bërë Federatës së Volejbollit në Kosovë. 

Gjatë vizitës së tyre në KOK, ata janë shoqëruar nga Presidenti i FVK-së Bahri Gjinovci, sekretari 

i përgjithshëm Valon Nikqi dhe anëtarja e bordit të FVK-së Halime Fetahu. 

Krasniqi ka folur për raportet e mira që KOK-u i ka me Federatën e Volejbollit duke theksuar se 

poashtu është e rëndësishme që Federata Italiane ka poashtu raport të mirë me federatën kosovare 

të volejbollit. 

Kënaqësinë e tij për vizitën në Kosovë e ka treguar edhe zv. Presidenti i CEV Renato Arena, për 

të cilin është hera e dytë që e viziton vendin tonë. 

Pas takimit me krerët e KOK-ut, Manfredi e Arena, e kanë vazhduar protokollin, sipas agjendës së 

paraparë, gjatë qëndrimit të tyre në Kosovë. 

 

 

 

 

 



 

                                                                      
  

VOLEJBOLLI KOSOVAR ME MARRËVESHJE BASHKËPUNIMI 

16 Nëntor, 2023 

Federata e Volejbollit e Kosovës (FVK) ka arritur marrëveshje bashkëpunimi me Federatën 

Italiane të Volejbollit (FIPAV). 

Marrëveshja është nënshkruar sot, nga presidentët e këtyre Federatave Bahri Gjinovci e Giuseppe 

Manfredi, në selinë e Komitetit Olimpik të Kosovës. I pranishëm, për të dhënë përkrahjen e tij ka 

qenë edhe zv. Presidenti i Konfederatës Evropiane të Volejbollit, Renato Arena, përmes prezencës 

të së cilit është konfirmuar edhe mbështëtja e shtëpisë evropiane të volejbollit në këtë projekt. 

Presidenti i FVK-së Bahri Gjinovci ka folur për rëndësinë e kësaj marrëveshje, të arritur me një 

vend që është superfuqi në sportin e volejbollit. 

Në anën tjetër Manfredi, ka folur për përvojat nga bashkëpunimet dhe ndihmën, që Italia e ka 

dhënë edhe për vendet tjera si Irlanda, Shqipëria, Turqia etj. 

Manfredi ka thënë se ka parë pasion e dëshirë të veçantë te drejtuesit e Federatës së Volejbollit të 

Kosovës, me të cilën nga sot e fillojnë edhe bashkëpunimin reciprok. 

Shenjat e para të këtij bashkëpunimi do të vërehen në kampin përgatitor, do të mbahet më datat 16 

dhe 17 Nëntor, në Prishtinë, e ku 4 trajnerët më të mirë në Itali për grupmoshat e reja, do të ndajnë 

njohuritë e tyre me djemtë e vajzat e përzgjedhura nga kombëtaret e të rinjëve dhe të rejave. 

Gjinovci në fund, i ka dhuruar nga një fanelë të personalizuar të Kombëtares së Kosovës në 

volejboll, Presidentit të FIPAV Giuseppe Manfredi dhe zv. Presidentit të CEV Renato Arena. 

 

 

 

 

 



 

                                                                      
  

KAMPI ME TRAJNERËT ITALIANË 

16 dhe 17 Nëntor, 2023 

Pak orë pasi u nënshkrua marrëveshja e bashkëpunimit mes Federatës së Volejbollit të Kosovës 

dhe Federatës Italiane të Volejbollit, ka nisur implementimi në praktikë i kampit grumbullues. 

4 prej trajnerëve më të mirë italianë të grupmoshave të reja, kanë nisur sot me datën 16 Nëntor, 

punën në grumbullimin e talentëve kosovarë (djem e vajza). 

Punimet janë udhëhequr nga nga ekspertët e mirënjohur italian të volejbollit, Vincenzo Fanizza 

dhe Marco Mencarelli së bashku me ndihmësit e tyre Ranocchi dhe Mencaccini.  

Kampi grumbullues u mbajt në sallën e Fakultetit të Edukimit Fizik e Sportit (FEFS). 

Ndërsa, të premten e datës 17 Nnëntor, në “1 tetori” të Prishtinës, mbi 40 volejbollistë e 

volejbolliste të reja, kanë përfituar nga përvoja e trajnerëve italianë të volejbollit. 

 

 

 

 

 

 

 

 

 

 

 

  



 

                                                                      
  

DRITA GJILANIT, FEMRAT, FITON KUPËN E PAVARËSISË  

26 Nëntor, 2023 

 

Emocione, pasion, dhe një paraqitje e jashtëzakonshme në fushë - këto janë elementet që bënë këtë 

turne një spektakël të vërtetë sportiv. Rezultati 3:0 në finalen kundër Skënderbeut nga Korça tregon 

për përpjekjen dhe dominimin e tyre në fushë. 

MVP i ndeshjes, Loresa Avdiu, shfaqi një talent të jashtëzakonshme dhe u bë pjesë e historisë së 

fitores.  

Një performancë e mrekullueshme që siguroi suksesin për ekipin e Gjilanit, në kategorinë e 

femrave.  

Në emër të Federatës së Volejbollit të Kosovës, dëshirojmë të shprehim falënderimin tonë më të 

ngrohtë për lojtarët, stafin teknik dhe të gjithë ata që ndihmuan në organizimin e këtij eventi të 

madh.  

Gjithashtu, një falënderim i veçantë shkon për Federatën Shqiptare të Volejbollit për 

bashkëpunimin dhe koordinimin e këtij turneu emocionues. 

 

 

 

 

 

 

 

 

 



 

                                                                      
  

PEJA, MESHKUJT, TRIUMFON NË KUPËN E PAVARËSISË 

27 Nëntor, 2023 

 

Peja, fiton një finale me rivalitet kundër Partizanit nga Tirana me rezultat 3:1 në sete. 

Ndeshja finale, ku Peja u ballafaqua me Partizanin nga Tirana, ishte një spektakël emocionues në 

çdo setë. Rezultati 3:1 në favor të Pejës tregon për përpjekjen e jashtëzakonshme dhe aftësinë e 

tyre për të dominuar në fushën e lojës. 

Ishte Gazmend Husaj, lojtari i shquar i Pejës i cili u nderua me titullin e MVP-së për paraqitjen e 

jashtëzakonshme.  

Federata e Volejbollit të Kosovës shpreh kënaqësinë për paraqitjen dhe cilësinë e lartë të ndeshjeve 

dhe bashkëpunimin e mirë me Federatën Shqiptare të Volejbollit.  

Faleminderit të gjithë organizatorëve dhe lojtarëve për një performancë të jashtëzakonshme në 

këtë event mbarëkombëtar!  

Kjo kupë është një shembull i bukur i bashkëpunimit dhe talentit sportiv të kombit tonë.  

 

 

 

 

 

 

 

 

 

 



 

                                                                      
  

KËTË VIKEND KANË PËRFUNDUAR GARAT E KAMPIONATIT U16 NË 

KATEGORINË E FEMRAVE 

27 Nëntor, 2023 

 

Me një pjesëmarrje jashtëzakonisht të madhe këtë vikend kanë përfunduar garat e kategorive U16 

të femrave, të zhvilluara në 6 (gjashtë) grupe dhe regjione të ndryshme. 

 

 

 

 

 

 

 



 

                                                                      
  

VOLEJBOLLI PËR TË GJITHË, CEV NË FOKUS AKTIVITETET E FVK-SË 

29 Nëntor, 2023 

Konfederata Evropiane e Volejbollit (CEV) ia ka dedikuar një artikull të veçantë aktivitetit të 

FVK-së me personat me aftësi të kufizuara. 

Aktiviteti ku u përfshinë 15 persona me aftësi të kufizuara, të asistuar nga rreth 40 fëmijë tjerë, u 

mbajt në Pallatin e Sporteve “Shani Nushi” në Gjakovë, nën mbikqyrjen e koordinatorit të këtij 

projekti Blendi Haxhikadrija. 

Ky aktivitet i mrekullueshëm jo vetëm që siguroi një eksperiencë unike për pjesëmarrësit, por hapi 

dyert edhe për projekte të tjera të tilla në vazhdim, duke synuar përfshirjen më të madhe të 

personave me aftësi të kufizuara në sport, shkruhet mes të tjerash në këtë artikull nga CEV. 

Sipas artikullit nga CEV, në fund të aktivitetit, secili pjesëmarrës mori një medalje të veçantë duke 

simbolizuar mirënjohjen për angazhimin e tyre dhe rëndësinë e bashkëpunimit në sport. 

 

 

 

 

 

 

 

 

 

 

 

 



 

                                                                      
  

FVK PJESË E AKTIVITETEVE 16 DITORE 

2 Dhjetor, 2023 

 

Kampanja “16 ditët e aktivizmit” do të promovohet edhe përmes aktiviteteve të volejbollit. 

Të dielën më datë 3 Dhjetor, para finaleve të “Kupës së Federatës 2023”, nga ora 11:00 në Pallatin 

e Sporteve “1 Tetori” në Prishtinë, është organizuar turneu i volejbollit, ku i ftuar special ka qenë 

edhe solisti MC Kresha. 

Ekipet janë përbërë nga përfaqësues të Ministrive dhe të Kuvendit të Kosovës. 

FVK ka ofruar mbështetjen teknike në organizimin e Ministrisë së Drejtësisë, duke e bërë shtëpinë 

kosovare të volejbollit, pjesë aktive të kësaj fushate, me qëllim të promovimit e fuqizimit të luftës 

kundër dhunës me bazë gjinore. 

E organizuar nga Ministria e Drejtësisë, kjo fushatë vetëdijësuese përgjatë 16 ditëve, do të 

promovojë kampanjën e aktivizmit kundër dhunës me bazë gjinore. 

 

 

 

 

 

 

 

 

 

 

 



 

                                                                      
  

KV PEJA (M) E KV DRITA (F) FESTOJNË NË “KUPËN E FEDERATËS 2023” 

3 Dhjetor, 2023 

 

E diela e datës 3 Dhjetor, ka sjellë dy finalet e edicionit 2023, të Kupës së FVK-së në Volejboll. 

Në finalen e vajzave KV Drita ka arritur të fitojë me rezultat të pastër prej 3 me 0 ndaj KV Fushë 

Kosova. 

Në aktin final të djemve, shikuesit ishin dëshmitarë të një super-finale, mes KV Peja e KV Drita. 

Peja festoi pas tie-break me rezultat 3-2, për ta marrë trofeun kryesor. 

Për KV Peja te djemtë dhe KV Drita te vajzat, është suksesi i dytë brenda një jave, pasi të dyja 

ekipet fituan paraprakisht edhe Kupën Pavarësia. 

 

 

 

  

 

 

 

 

 

 

 

 

 



 

                                                                      
  

KOSOVA E KROACIA ME HAPA SERIOZË TË BASHKËPUNIMIT 

5 Dhjetor, 2023 

 

Presidenti i FVK-së Bahri Gjinovci i shoqëruar nga sekretari i përgjithshëm Valon Nikqi, i kanë 

pritur drejtuesit e Federatës Kroate të Volejbollit, Frane Zaniq e Roko Sikiric. 

Duke e shfrytëzuar ardhjen e tyre në Kosovë, në kuadër të bashkëpunimit të Komiteteve Olimpike 

të të dyja vendeve, Gjinovci e Nikqi i kanë uruar mirëseardhje. 

Ata e kanë njoftuar nga afër për aktivitetet e ngjeshura dhe vizionin e Federatës së Volejbollit të 

Kosovës. 

Kosova ka shumçka çfarë të marrë e të mësojë, nga niveli i Federatës Kroate dhe i vetë volejbollit 

të këtij vendi. 

Presidentët Gjinovci e Zaniq janë pajtuar për intensifikim të bashkëpunimit, në të mirë të 

volejbollit të të dyja vendeve. 

Mbështetjen e tyre për Federatat e Volejbollit të të dyja vendeve e kanë dhënë edhe krerët e 

Komitetetve Olimpike, Ismet Krasniqi nga Kosova dhe Sinisha Krajaq nga Kroacia. 

 

 

 

 

 

 

 

 

 



 

                                                                      
  

FVK E ORGANIZOI SEMINARIN E MBËSHTETUR NGA FIVB 

10 Dhjetor, 2023 

 

“Knowledge Transfer Programme” dedikuar menaxhimit dhe administratës së federatave 

nacionale, është programi i rradhës i FIVB që për dy ditë rradhazi, iu prezantua administratorëve 

dhe personelit që merret me menaxhim në nivel të Federatës dhe klubeve të volejbollit. 

Para të pranishmëve ligjëroi eksperti i FIVB-së Xavier Mansat. 

Mansat në ligjëratën e tij, më së shumti është ndalur te aspektet ku Federatat dhe klubet, mund të 

përfitojnë drejtpërdrejt. 

Si mund të aplikohet në projektet e financuara nga FIVB? 

Aplikimi i suksesshëm është çelës i suksesit në fitimin e projekteve, të cilat do të kenë impakt 

direkt në zhvillimin e Federatave kombëtare dhe klubeve. 

Eksperti Xavier Mansat, për dy ditë rradhazi më 9 e 10 Dhjetor 2023, i ndau përvojat dhe trendin 

në menaxhimin global të volejbollit. 

Nga ky seminar përfituan stafi menaxhues dhe administrativ i klubeve dhe Federatës. 

Seminare të tilla, por në formën e takimeve virtuale (online), do të vazhdojnë të implementohen 

edhe në të ardhmen, si rrjedhojë e bashkëpunimit të mirë mes FVK-së dhe e FIVB-së. 

 

 

 

 

 

 

 



 

                                                                      
  

2024 – VIT I KOMBËTAREVE NË EVROPË 

14 Dhjetor, 2023 

 

Federata e Volejbollit e Kosovës do të paraqitet me plot 5 ekipe kombëtare, në kategori të moshave 

të ndryshme, në aktivitetet e kualifikimeve evropiane, për vitin 2024. 

Vëmendja kryesore gjatë vitit 2024, do të jetë te paraqitja e Kombëtareve A. 

Djemtë e Kombëtares elite, do të jenë pjesë e kualifkimeve për CEV EuroVolley 2026, me tri 

ndeshje të planifikuara në Gusht 2024 dhe tri ndeshje tjera në qershor 2025. 

Vajzat e Kombëtares A, kualifikimet për CEV EuroVolley 2026 do t’i fillojnë me 3 ndeshje në 

gusht e shtator të vitit 2024, dhe tri ndeshje tjera në korrik e gusht 2025. 

Viti në të cilin do të hyjmë, do të jetë një prej periudhave me agjendën më të ngjeshur të 

Kombëtareve nga U18 deri në nivelin e Kombëtareve A, te djemtë e vajzat. 

Kombëtarja U18 (vajzat) do ta fillojë aventurën e vet kualifikuese për CEV U18 më 17 janar 2024, 

me turneun kualifikues që mbahet në Sofje të Bullgarisë. 

Në grupin A me Kosovën, garojnë edhe Rumania e Bullgaria. 

Kombëtarja U18 (djemtë), më 18 janar 2024, në Strumicë të Maqedonisë së Veriut, do ta fillojë 

kampanjën kualifikuese për CEV U18, me garat që në formë turneu do të mbahen nga 18-21 janar 

2024. 

“Dardanët” e rinjë do të jenë në grup me Maqedoninë e Veriut dhe Greqinë. 

Në konkurencën e vajzave, Kosova do të paraqitet edhe në kualifikimet e CEV U20. 

Vashat tona U20 do ta kërkojnë biletën për kualifikim tutje, në një grup të vështirë me Turqinë 

dhe Rumaninë. Turneu kualifikues i grupmoshës U20 do të zhvillohet në Ankara, nga 23 deri më 

27 janar 2024. 



 

                                                                      
  

Kosova poashtu do të jetë pjesë e rregullt edhe e garave të organizuara nga Asociacioni Ballkanik 

i Volejbollit (BVA), ku në grupmosha të ndryshme në volejboll e beach volley, Kosova do ta 

dëshmojë prezencën e vet të merituar në këto nivele. 

GRUMBULLIM I FRYTSHËM I KOMBËTAREVE TË MOSHAVE 

16 Dhjetor, 2023 

Kombëtaret U18 (djem e vajza) si dhe U20 (vajza), e kanë zhvilluar të shtunën e datës 16 Dhjetor, 

grumbullimin e rradhës. 

Përmes orareve specifike të dedikuara për secilën Kombëtare, në palestrën e Fakultetit të Edukimit 

Fizik e Sportit (FEFS), janë realizuar sipas planit të selektorëve përgjegjës, grumbullimet e tyre. 

Me qëllim të njoftimit për së afërmi me formën dhe zhvillimin e volejbollistëve e volejbollisteve 

të këtyre moshave, selektorët përmes këtij grumbullimi, e kanë krijuar pasqyrën e saktë të 

fizionomisë së këtyre Kombëtareve. 

Viti 2024 do t’i gjejë në aksion grupmoshat e grumbulluara të shtunën, prandaj ky hap vie me 

qëllim të fillimit të përgatitjeve për një paraqitje sa më serioze në garat që vinë. 

 

 

 

 

 

 

 

 

 

 



 

                                                                      
  

GJINOVCI E PRITI TË PARËN E SPORTIT TË TIRANËS DEBORAH KEÇI 

18 Dhjetor, 2023 

 

 

Presidenti i FVK-së Bahri Gjinovci, të hënën e datës 18 Dhjetor, në selinë e shtëpisë kosovare të 

volejbollit, e ka pritur drejtoreshën e sportit në Bashkinë e Tiranës, Deborah Keçi. 

Gjinovci e Keçi kanë folur për bashkëpunimin e deritashëm mes Kosovës e Shqipërisë në sportin 

e volejbollit. 

Keçi, njëherit drejtoreshë e klubit shumësportësh Tirana, ka shprehur konsideratën e saj dhe 

vlerësimin e lartë për punën që po bën Federata e Volejbollit të Kosovës. 

Në anën tjetër Gjinovci e ka uruar për punën dhe për gjurmët që ka lënë në volejbollin e sportit në 

kryeqytetin shqiptar, përmes profesionalizmit të saj. 

 

 

 

 

 

 

 

 

 

 

 

 



 

                                                                      
  

RAIFFEISEN BANK SPONSOR I PËRGJITHSHËM I FEDERATËS SË 

VOLEJBOLLIT TË KOSOVËS 

27 Dhjetor, 2023 

Federata e Volejbollit e Kosovës ka arritur marrëveshje bashkëpunimi me Banka Raiffeisen në 

Kosovë, impakti i së cilës do të jetë i dukshëm në rritjen e volejbollit dhe mbarë komunitetin e 

këtij sporti. Në emër të Bankës Raiffeisen në Kosovë, marrëveshjen e sponsorimit e ka 

nënshkruar zonja Anita Kovacic, Drejtoreshë Ekzekutive e bankës, kurse në emër të Federatës së 

Volejbollit të Kosovës (FVK), marrëveshja u nënshkrua nga z. Bahri Gjinovci, president. Përmes 

kësaj marrëveshje dy elitat e volejbollit në vendin tonë, ajo e djemve dhe e vajzave, do të 

emërtohen Raiffeisen Superliga. 

Arritja e marrëveshjes me bankën më të madhe, Banka Raiffeisen në Kosovë, është hapi i 

rradhës që Federata e Volejbollit e Kosovës, e bën në vazhdën e ndjekjes së politikës për 

transparencë, fuqizim dhe rritje të mbështetjes së volejbollit në të gjitha format. 

Nga kjo marrëveshje Banka Raiffeisen në Kosovë do të ketë prezencë, përmes formave të 

ndryshme të reklamimit në garat e Kombëtareve A (elite), ato të grupmoshave, ligat elite 

(superliga te djemtë e vajzat), fanelat e gjyqtarëve e shumë forma tjera. Arritja e marrëveshjes 

me Bankën Raiffeisen në Kosovë, është e një rëndësie të jashtëzakonshme për Federatën e 

Volejbollit të Kosovës, duke përafruar kompanitë kampione, në shërbim të komunitetit të sportit 

të rrjetës. Federata e Volejbollit e Kosovës, është tejet e lumtur, që në mesin e saj e ka edhe 

sponsorin e përgjithshëm Bankën Raiffeisen në Kosovë, me të cilin synohet bashkëpunim serioz 

dhe në të mirë të të dyja palëve. 

 

 

 

 

 

 



 

                                                                      
  

U MBAJT SEMINARI PËR TRAJNERËT E VOLEJBOLLIT 

28 Dhjetor, 2023 

Të enjten e datës 28 Dhjetor, Shoqata e Trajnerëve të Volejbollit me mbështetjen e Federatës së 

Volejbollit të Kosovës, e organizoi seminarin për trajnerët e volejbollit. 

Trajnerët e klubeve kosovare, patën mundësi të njoftimit me praktikat më të reja, që janë konform 

trendit global të zhvillimit të sportit të rrjetës. 

Në ligjëratën e tij, fillimisht të pranishmëve u është drejtuar strategu turk Ali Bahadiraksoy, i cili 

ka folur për shumë tema në interes të trajnerëve, si dhe duke e sjellë bagazhin e tij të pasur nga 

përvoja në Turqi e më gjerë. 

Kryetari i Shoqatës së Trajnerëve të Volejbollit, Lorik Ilazi ligjëroi para të pranishmëve me temën 

“Skuadra garuese para dhe gjatë zhvillimit të garave” si dhe për të ngjajshme. 

Seminari u mbajt në amfiteatrin e Fakultetit të Edukimit Fizik e Sportit (FEFS), dhe në të morën 

pjesë rreth 40 trajnerë. 

Ky seminar e përmbylli sezonin e ngjeshur të aktiviteteve të FVK-së gjatë vitit 2023. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

                                                                      
  

VLERA SPORT MBETET VLERË E FVK-SË 

29 Dhjetor, 2023 

 

Gjiganti i paisjeve sportive “VLERA SPORT” e vazhdon partneritetin me Federatën e Volejbollit 

të Kosovës (FVK). 

Presidenti i FVK-së, Bahri Gjinovci, i shoqëruar nga sekretari i përgjithshëm Valon Nikqi, 

volejbollisti i mirënjohur Gazmend Husaj dhe zyrtarja Diellzë Bytyqi, e ka nënshkruar vazhdimin 

e bashkëpunimit me “VLERA SPORT”, në ambientet e kësaj kompanie. 

Në emër të FVK-së marrëveshja është nënshkruar nga presidenti Bahri Gjinovci, kurse në emër të 

kompanisë "Vlera Sport", ajo u nënshkrua nga pronari Faton Paçarada. 

"Vlera Sport" është kompani e veshjeve sportive dhe gjendet me lokacion në Rrugën Nënë Tereza, 

Fushë Kosovë, e cila ka vendosur të kontribojë në volejbollin kosovar duke qenë partner zyrtar i 

FVK-së, për të dytin vit rradhazi. 

FVK falenderon "Vlera Sport" për mbështetjen dhe gatishmërinë për bashkëpunim. 

 

 

 

 

 

 

 

 

 



 

                                                                      
  

LIDERI I PAISJEVE BUJQËSORE “AGRIBAU”, VAZHDON 

PARTNERITETIN ME FVK-NË 

30 Dhjetor, 2023 

Për të dytin vit, Agribau dhe FVK e vazhdojnë bashkëpunimin. Gjiganti i paisjeve bujqësore 

“Agribau” ka nënshkruar marrëveshje sponsorizimi me Federatën e Volejbollit të Kosovës. 

Presidenti i Federatës së Volejbollit të Kosovës (FVK), Bahri Gjinovci e ka falënderuar aksionarin 

e kompanisë "Agribau", Lulzim Berisha, me të cilin e nënshkroi kontratën për sponsorizim. 

"Agribau" është përfaqësueses i brendeve më të njohura të traktorëve dhe mjeteve bujqësore si 

Landini, Tumosan, DongFeng, SIP, MinosAgri, Alpler etj, derisa ka vendosur të kontribojë në 

volejbollin kosovar duke u bërë partner zyrtar i FVK-së. 

FVK e falenderon "Agribau" për mbështetjen dhe gatishmërinë për bashkëpunim. 

 

 

 

 

 

 

 

 

 

 

 

 

 



 

                                                                      
  

MY TRAVEL I JEP “KRAHË” FVK-SË EDHE NË 2024 

30 Dhjetor, 2023 

 

Kompania “My Travel”, një prej operatorëve më të besuar në vendin tonë, e ka vazhduar për të 

dytin vit rradhazi, bashkëpunimin me FVK-së. 

Presidenti i Federatës së Volejbollit të Kosovës (FVK), Bahri Gjinovci ka nënshkruar marrëveshje 

sponsorizimi me kompaninë e udhëtimeve, 'My Travel', e cila ka vendosur ta mbështesë 

institucionin më të lartë të volejbollit në vend. 

Pas bashkëpunimit të frytshëm në vitin 2023, të dyja palët kanë vendosur që ta vazhdojnë këtë 

parneritet edhe gjatë vitit 2024. 

Gjinovci falenderoi pronaren e 'My Travel', Agnesa Sadiku Gjyshinca për gatishmërinë e 

bashkëpunimit dhe vullnetin për të kontribuar në Federatën e Volejbollit të Kosovës. 

“My Travel” është një kompani e menaxhimit të udhëtimit në të gjithë botën, dhe fokusi i saj 

kryesor është shërbimi cilësor, stabiliteti financiar dhe kënaqësia e klientit. 

 

 

 

 

 

 

 

 

 



 

                                                                      
  

ARRBI SHPK - SPONSORI I RI I FVK-SË 

30 Dhjetor, 2023 

 

Në vazhdën e zgjerimit të bashkëpunimit në fushën e përfitimit të sponsorizimeve nga kompanitë 

me renome në Kosovë, FVK ka arritur marrëveshje me ARRBI shpk. 

Kompania ARRBI shpk, e cila njihet në tregun e mallrave e produkteve për femijë, është bashkuar 

në mesin e mbështetësve të shtëpisë kosovare të volejbollit. 

Në emër të FVK-së marrëveshja është nënshkruar nga presidenti Bahri Gjinovci, kurse në emër të 

ARRBI shpk ajo është firmosur nga z. Bekim Krasniqi. 

Të dyja palët janë shprehur të kënaqura me mundësinë e dhënë për bashkëpunim. 

FVK e falenderon "ARRBI shpk" për mbështetjen dhe gatishmërinë për bashkëpunim. 

 

 

 

 

 

 

 

  

 

 

 

 

13 Mars 2023    Valon Nikqi  

 Sekretar i Përgjithshëm 


